ქართული პრესის მონიტორინგი

02.04.2018
სარჩევი: 

- 7 -კვირის პალიტრა


- 7 -"საკმარისი მიზეზი არსებობს, სამინისტროში ანტიკორუფციული სამსახური შევიდეს" (კვირის პალიტრა)


- 9 -"თუ რუსეთი იმპერიის სამხედრო ძალით აღდგენას გადაწყვეტს, მაშინ..." /  რუსეთისთვის უმთავრესი პრობლემა საქართველოს დამოუკიდებლობა, ჩვენი სუვერენიტეტია (კვირის პალიტრა)


- 11 -"მელანოს შეთქმულების თეორია" (კვირის პალიტრა)


- 12 -"ოსური მილიცია იმ ობიექტებში შედის, სადაც აჩიკო დადიოდა" (კვირის პალიტრა)


- 12 -კერძო საკუთრებაში "გაჭედილი" გენგეგმა (კვირის პალიტრა)


- 13 -"ბახალა" და "კომპანიონები" (კვირის პალიტრა)


- 14 -იპოთეკური ნადირობა (კვირის პალიტრა)


- 15 -ალია


- 15 -მაინც, რა გახდა ალავიძის მოხსნის რეალური მიზეზი?! - მოსახსნელად განწირულმა პრემიერმა საკუთარი ნათესავი, საკუთარი სისხლი და ხორცი გაწირა (ალია)


- 17 -რა დამსახურების გამო დანიშნეს მაია ცქიტიშვილი მინისტრად? (ალია)


- 18 -რა ხდება სახელისუფლებო კულუარებში - „გარწმუნებთ, კვირიკაშვილი კი არა, „ქართული ოცნების“ ბუნდღა აღარ იქნება“ (ალია)


- 20 -„ივანიშვილს იან კელიმ უთხრა, გაბედავ რამეს და მოეწყობა ისეთი დემოკრატიული რევოლუცია, რომელიც არც შევარდნაძეს დასიზმრებია და არც სააკაშვილსო“ – „მინდა ქართველ ხალხს ავუხსნა, „სითი პარკი“ გააძევა კახა კუკავამ და „თავისუფალმა საქართველომ“ (ალია)


- 22 -ნოდარ ჯავახიშვილს სექსუალურ ძალადობაში დაადანაშაულებენ?! – „ივანიშვილი კანონმდებლებს ავალებს, მოიფიქრონ ფორმა, შეცვალონ კონსტიტუცია და სპეციალურად თამარ ჩუგოშვილისთვის შეამცირონ საპრეზიდენტო ასაკი“ (ალია)


- 23 -„იდიოტებისა და ბრიყვთა დოღია, უწიგნურთა თავშესაფარია ეს ხელისუფლება“  -  „კვირიკაშვილს თავისიანებმა ჩასცეს ზურგში მახვილი... ამათ გული გაუსკდებოდათ, ეგ რომ პუტინს შეხვედროდა“ (ალია)


- 25 -როგორ მფარველობს დიმიტრი ქუმსიშვილი ცოლის ნათესავებს და როგორ მდიდრდება ორივე მხარე ნეპოტიზმით - „ტენდერებში თევდორაშვილი და მისი პარტნიორები მხოლოდ იმიტომ არიან უალტერნატივო, რომ გავლენიანი მფარველი ჰყავთ ქუმსიშვილის სახით“  (ალია)


- 26 -„მაქვს სერიოზული ინფორმაციები, რომ რუსებს ნატახტარისა და ტრასის წაღება უნდათ და ომს გამოგვიცხადებენ!!!“ – „ხელისუფლება მოვალეა, ხალხი გააფრთხილოს, რომ კრედიტებს ნუ იღებს იმისთვის, რომ ტურისტებს დახვდეს! მთავრობამ პირდაპირ უნდა უთხრას მათ: შენ არ ჩამოგივა ტურისტი, შეიძლება, შენ ომის გქონდეს რუსეთთან, აგერ ზაფხულში“ (ალია)


- 27 -„სისასტიკის ფორმები შეიცვალა, ახლა უფრო ხანგრძლივად გვაწამებენ, ისე ერთბაშად არ გვკლავენ და გვანადგურებენ“ (ალია)


- 28 -შეშლილი, შეშლილი, შეშლილი სამშობლო - გამაძღარი, კარგად ჩაცმული, მანდატიანი პარლამენტარი თუ ვერ აკონტროლებს თავს, მშიერმა, გაჭირვებულმა კაცმა უნდა აკონტროლოს? (ალია)


- 28 -რას აპირებს „ქართული მარში“ დაპატიმრებული წევრების დასახსნელად? – „საპატრიარქოს მხოლოდ ორი გზა აქვს! მესამე არ არსებობს!“ (ალია)


- 29 -„როგორც კი „მარშის“ პატიმარი წევრები შიმშილობას დაიწყებენ, მთელი ციხე შეუერთდებათ!“  - რა წერია გაბუნია-მურადაშვილ-ერაძის ჩვენებებში და რა უთხრა დედას ციხეში ლადო სადღობელაშვილმა? (ალია)


- 31 -რა მოხდებოდა, საპატრიარქოს ერთი განცხადება რომ გაეკეთებინა მათ მხარდასაჭერად? არ ეკუთვნოდათ? თუ იესო ქრისტესა და მორწმუნეთა ღირსების დაცვა „ქართული მარშის“ საქმეა და ეკლესიისა და საპატრიარქოსი - არა? - გიორგი გაბუნიას თავხედობისა და მის გამო „ქართული მარშის“ წევრთა დაჭერის გამო, ქართულ ეკლესიაში სერიოზული დაპირისპირებაა (ალია)


- 32 -გიორგი გაბუნიას წინააღმდეგ საქმე სტრასბურგში წავა - „მას ეს არ შერჩება და მის წინააღმდეგ სისხლის სამართლებრივი დევნა დაიწყება“  (ალია)


- 33 -თითქოს რუსი დიპლომატი გააძევეს საქართველოდან ეს არის სასაცილო, უბრლოდ როცა არ გაქვს რუსეთთან დიპლომატიური ურთიერთობა, რომელ დიპლომატის გაშვებაზე ლაპარაკობ? (ალია)


- 34 -ბაჩუკი ქარდავა ახლა რომ უპირისპირდება ხეგლეჯია ივანიშვილის კაპრიზებს, 25 წლის წინათ ხე-ტყის ბიზნესში სწორედ ედპ ჩაენაცვლა ჭიტლაყით ციხეებში შეყრილ „მხედრიონელებს“ (ალია)


- 34 -„ქმარი ცოლს აცილებდა იტალიაში... რაც იქ ვნახე, მეგონა, გული გამისკდებოდა“ (ალია)


- 35 -სამსაათნახევარში მისული სასწრაფო (!!!) „დახმარება“ !!! (ალია)


- 35 -ქუჩაში ქალმა ქვას ფეხი რომ წამოჰკრას და წაიქცეს, წამოდგომაში მამაკაცი ნაღდად არ უნდა მიეხმაროს! (ალია)


- 36 -პრაიმტაიმი


- 36 -რატომ აგვიანებს გიორგი მარგველაშვილი პარლამენტში მისვლას? (პრაიმტაიმი)


- 37 -რუსული პროვოკაციები, სამშვიდობო მოლაპარაკებების შანსები და თბილისის გეგმები (პრაიმტაიმი)


- 37 -რუსეთის ჯაშუშური თამაშები (პრაიმტაიმი)


- 38 -ბადრი პატარკაციშვილის ცხედარს შესაძლოა, ექსჰუმაცია ჩაუტარონ / ია პატარკაციშვილი: „ჩვენი ოჯახისთვის ასეთი მოთხოვნის შესახებ უცნობია“ (პრაიმტაიმი)


- 39 -პანკისელ ვახა ბუგიევს, რომელიც სირიაში 2016 წელს დაიღუპა, ინტერპოლი ისევ წითელი ცირკულარით ეძებს (პრაიმტაიმი)


- 40 -მინისტრის შეცვლილი ბრძანება (პრაიმტაიმი)


- 41 -სოციალური ნაღმები „სითი ინსტიტტუტის“ გენგეგმაში (პრაიმტაიმი)


- 42 -ასავალ-დასავალი


- 42 -გია ხუხაშვილი: გარანტიას გაძლევთ, რომ კვირიკაშვილის წასვლას „რამდენიმე წელი“ ნამდვილად არ დაჭირდება! („ასავალ-დასავალი“)


- 43 -მამუკა არეშიძე: არჩილ ტატუნაშვილის თითები მაგიდაზე ლურსმნებით დააჭედეს! („ასავალ-დასავალი“)


- 44 -არნო ხიდირბეგაშვილი: თქვენ უბრალო ანგლოsexები ბრძანდებით, არც მიწისა ხართ და არც ცისა! („ასავალ-დასავალი“)


- 44 -ჯონდი ბაღათურია: რუსეთი საქართველოს ბირთვულ რაკეტებს დაუმიზნებს! („ასავალ-დასავალი“)


- 45 -სოსო მანჯავიძე: გენდერული კვოტირება საქართველოს საძირკველში ჩადებული შენელებული მოქმედების ნაღმია!//პრემიერი კვირიკაშვილი ამ დრომდე ინსტრუქტაჟს შეერთებული შტატებიდან იღებს! („ასავალ-დასავალი“)


- 45 -„კავკასიის“ პირდაპირ ეთერში დაპატიმრებული ყოფილი პოლიტპატიმრის ლევან ჩაჩუას ღია წერილი ხელისუფლებას! („ასავალ-დასავალი“)


- 46 -კახა კუკავა: ოცნების ხელისუფლება ხელს აფარებს ზვიადის მკვლელ შევარდნაძის რეჟიმს!//sos 25 წელი გადის! („ასავალ-დასავალი“)


- 47 -კვირიკაშვილის შერჩევითი სამართალი: ქრისტეს დამცველებს სჯიან, ჟურნალისტ დავითაიაზე თავდამსხმელებს - არა! („ასავალ-დასავალი“)


- 47 -ლაშა არქანია: ჩემი მწამებლები დღესაც მაღალ თანამდებობებზე სხედან! („ასავალ-დასავალი“)


- 48 -პუჭურა ნაცზონდერმა დასახვრეტი ხალხის სია გამოაქვეყნა! („ასავალ-დასავალი“)


- 48 -სოსო შატბერაშვილი: მინდა ვკითხო ირაკლი კობახიძეს, მიგრანტებს შიდსის ვირუსზე ამოწმებთ? ვინმე სწავლობს მათ ფსიქიკურ ჯანმრთელობას? ან ცე ჰეპატიტზე მოწმდებიან მიგრანტები? („ასავალ-დასავალი“)


- 49 -ღია წერილი საქართველოს ჯანდაცვის მონსტრის მოადგილეს ზაზა სოფრომაძეს! გაგრძელება იქნება... („ასავალ-დასავალი“)


- 49 -გიორგი მუხიგულაშვილი: ქართულ მედიცინას კორუფციის ჭაობში ჩაძირული რუხი კარდინალი გიორგი თვალავაძე ხრავს! („ასავალ-დასავალი“)


- 50 -დიმიტრი ლორთქიფანიძე: ქრისტიანობის დაცვის გამო 6 ქართველი ვაჟკაცის დაპატიმრება სრულიად ქართველი ერის კონსოლიდაციის მიზეზი უნდა გახდეს! („ასავალ-დასავალი“)


- 51 -მამა ბასილი: რამდენიმე დღის წინათ გამოცხადება მქონდა - რუსეთი აუცილებლად შემოიჭრება და საქართველოს ოკუპაციის საქმეს ბოლომდე მიიყვანს! („ასავალ-დასავალი“)


- 51 -ვალერი კვარაცხელია: საქართველოს სამი უდიდესი შიდა მტერი ჰყავს - მოსყიდული ქართველი პოლიტიკოსები, მოსყიდული არასამთავრობო ორგანიზაციები და მოსყიდული ჟურნალისტები! („ასავალ-დასავალი“)


- 52 -ზვიად ტომარაძე: შევიმუშავე კანონპროექტი, რომელიც მორწმუნეებს შეურაცხყოფისაგან დაიცავს, ჯერი ახლა პარლამენტზეა! („ასავალ-დასავალი“)


- 52 -ლევან ვასაძე: საქართველოში მამათმავალი ქრისტეს არ უნდა დასცინოდეს! („ასავალ-დასავალი“)


- 53 -დღეს მეც  ჩავჯექი საკანში, სოლიდარობა ასეა... ჩემი ძმაკაცი ნიანგი გახსოვდეთ „სვაბოდაზეა“//ბიძინა ივანიშვილისა და ჟანი სიხარულიძის გასაუბრება („ასავალ-დასავალი“)


- 53 -რეზონანსი


- 53 -ძაბირაძე: "ოცნების" შიგნით რამდენიმე ჯგუფს შორის ბრძოლა მიდის (რეზონანსი)


- 55 -ელოდებით თუ არა ახალ სამთავრობო ცვლილებებს და, თქვენი აზრით, რომელი მინისტრი უნდა შეიცვალოს? (რეზონანსი)


- 56 -კანონპროექტი, რომელიც პარლამენტმა საპატრიარქოს მოთხოვნით "დაივიწყა"/ნარკოპოლიტიკის ლიბერალიზაციასთან დაკავშირებით "ოცნებაში" კვლავ ვერ თანხმდებიან (რეზონანსი)


- 57 -პრეზიდენტი პრემიერთან და პარლამენტის თავმჯდომარესთან შეხვედრას ითხოვს (რეზონანსი)


- 59 -პანიკა აფხაზეთში: "ეს კარანტინი ბლოკადის ტოლფასია..." (რეზონანსი)


- 60 -კადიროვს საქართველოსთან პირდაპირი კავშირი უნდა /ჩეჩნეთის ხელისუფლება მზადაა, საქართველოსთან დამაკავშირებელი ავტომაგისტრალის მშენებლობა დაიწყოს და მოსკოვის თანხმობას ელოდება (რეზონანსი)


- 62 -3-წლიანი დავა სასკოლო ავტობუსისათვის / იმერეთის ერთ-ერთ სოფელში ბავშვებს ყოველდღიურად სკოლაში მისასვლელად 6 კილომეტრის ფეხით გავლა უწევთ (რეზონანსი)


- 63 -თქვენ ვერ ხედავთ და ვერ გრძნობთ, რომ თქვენ გვერდით ვცხოვრობთ ადამიანები /საქართველოს მთავარ პროკურორ ირაკლი შოთაძეს და საერთოდ მთავრობას (რეზონანსი; რუბრიკა: მოსაზრება)


- 64 -ახალი თაობა


- 64 -„ კეთილებიდან - ყვავ-ყორნებამდე- კვირიკაშვილს  ორი სამი მინისტრის გარდა, არავინ ემორჩილება“ (ახალი თაობა)


- 65 -„საგარეო საქმეთა მინისტრი შესაძლოა დავით ბაქრაძე გახდეს“ (ახალი თაობა)


- 66 -ქართული მარშის დაკავებული წევრები და ახლობლები შიმშილობას იწყებენ (ახალი თაობა)


- 66 -გამსახურდია ჯერ ცემეს, მერე მოკლეს(ახალი თაობა)


- 66 -გუგეშაშვილის საქმეში სიახლეა (ახალი თაობა)


- 67 -ჟენევაში მიღწეული შეთანხმება ყარაბაღზე უნდა ასახულიყო (ახალი თაობა)


- 67 -ირაკლი ქორიძეს  ორთვიანი წინასწარი პატიმრობა შეეფარდა (ახალი თაობა)


- 68 -ფიჭური კავშრიგაბმულობის ტენდერის საეჭვო გარემოებები (ახალი თაობა)




კვირის პალიტრა

"საკმარისი მიზეზი არსებობს, სამინისტროში ანტიკორუფციული სამსახური შევიდეს" (კვირის პალიტრა)

ავტ. რუსუდან შელია

სტატიაში საუბარია სამთავრობო ცვლილებებზე, რომლის თანახმად, რეგიონული​ განვითარებისა და ინფრასტრუქტურის მინისტრმა ზურაბ ალავიძემ თანამდებობა დატოვა და ის მთავრობის ადმინისტრაციის ხელმძღვანელმა მაია ცქიტიშვილმა ჩაანაცვლა. კულუარული ინფორმაციით, სამთავრობო კარუსელი საპრეზიდენტო არჩევნებამდე კიდევ ერთხელ დატრიალდება და რამდენიმე მოქმედ მინისტრს მოუწევს თანამდებობის დატოვება.
სტატიის თანახმად, არასამთავრობო სექტორს დიდი ხანია, კითხვები აქვს რეგიონული განვითარებისა და ინფრასტრუქტურის მინისტრის საქმიანობასთან დაკავშირებით. 
არასამთავრობო ორგანიზაცია "აფბას" წარმომადგენელი შოთა გულბანი​ აცხადებს, რომ სამინისტროში ანტიკორუფციული სამსახური უნდა შევიდეს და ყველა საეჭვო ფაქტი გამოიძიოს, რაც კონკრეტული კომპანიებისთვის განსაკუთრებული სატენდერო პირობების შექმნის თვალსაზრისით იკვეთება. მისი თქმით, „აფბა“-ს მიერ ჩატარებული კვლევის შემდეგ ყურადღება მიიპყრო სამტრედია-გრიგოლეთის საგზაო მონაკვეთის მე-2 და მე-4 ლოტების განმახორციელებელმა ჩინურმა კომპანიამ, რომელმაც გზები უხარისხოდ დააგო, თუმცა, მას სრული თავისუფლება ჰქონდა სამუშაოს შესრულებისას და არც მთავრობის მხრიდან აკლდა ხელშეწყობა. შოთა გულბანის თქმით, სამშენებლო დოკუმენტაციაში ცვლილებები შევიდა მთავრობის აქტის მოთხოვნათა უხეში დარღვევით. ასევე, დასტურდება, რომ  ადგილი აქვს კორუფციულ გარიგებას დამკვეთს, ანუ საავტომობილო გზების დეპარტამენტსა და მის კონტრაქტორ ორგანიზაციებს შორის. რესპონდენტის მოსაზრებით, ეს გარემოებები სრულიად საკმარისია იმისთვის, რომ ანტიკორუფციულმა სამსახურმა გამოძიება დაიწყოს.

ექსპერტი გია ხუხაშვილის პროგნოზით, მინისტრთა კაბინეტში ცვლილებები​ აუცილებლად გაგრძელდება. მისი შეფასებით, ფაქტია, რომ დღეს მმართველობითი სისტემის ღრმა კრიზისია და ხელისუფლება ე.წ. გადაგორების რეჟიმში ცხოვრობს.
ხუხაშვილის სიტყვებით: „კვირიკაშვილის განცხადება, "ყვავ-ყორნები ეხვევიან კანცელარიის მეთერთმეტე სართულსო", ასოციაციური აზროვნების კლასიკური ნიმუშია. ალავიძის გაშვება, რომელიც სწორედ კვირიკაშვილის დანიშნული კადრი იყო, მისთვის ცუდი სიმპტომის მანიშნებელი გახლდათ, ის ახლა დაჭრილი არწივის როლში გრძნობს თავს.  ახალი მინისტრი მაია ცქიტიშვილი, რომელიც კომპეტენტური კადრია და დარწმუნებული ვარ, ერთ-ერთი ნათელი წერტილი იქნება მთავრობაში, აუცილებლად ჩაატარებს ალავიძის საქმიანობის რევიზიას და თუ მნიშვნელოვანი დარღვევები დადასტურდება, პასუხისმგებლობის აღება კვირიკაშვილს მოუწევს.“ - ამბობს ექსპერტი, თუმცა აქვე დასძენს, რომ კვირიკაშვილის კორუმპირებულობაზე ეჭვი არ მიაქვს, მაგრამ ფაქტია, რომ სხვადასხვა ჯგუფი მისით მანიპულირებს და მისი მეშვეობით "საქმეები კეთდებოდა". 
ხუხაშვილის მოსაზრებით, დღეს ერთადერთი, ვინც ცდილობს რაღაც გააკეთოს, ისიც მისი გრძელვადიანი პოლიტიკური ამოცანებიდან გამომდინარე, კახა კალაძეა. 
მისივე თქმით, სამთავრობო გადაადგილებები გაგრძელდება მანამ, სანამ სისტემური ცვლილებები არ დაიწყება.

"თუ რუსეთი იმპერიის სამხედრო ძალით აღდგენას გადაწყვეტს, მაშინ..." /  რუსეთისთვის უმთავრესი პრობლემა საქართველოს დამოუკიდებლობა, ჩვენი სუვერენიტეტია (კვირის პალიტრა)

ავტ. ნათია დოლიძე

ინტერვიუ ვახტანგ ძაბირაძესთან.

სტატიის ავტორი წერს, რომ პრემიერ-მინისტრ გიორგი კვირიკაშვილის რუსეთის ხელისუფლების უმაღლესი პირებისთვის მიწერილი ღია წერილის შემდეგ, რომელშიც ლაპარაკი იყო ჟენევის საერთაშორისო მოლაპარაკებების ფორმატის შეცვლაზეც, 27-28 მარტს ჟენევაში გამართული მოლაპარაკებების 43-ე რაუნდის წინ დაძაბული მოლოდინი გაჩნდა, თუმცა, ეს რაუნდიც, წინამორბედებივით, უშედეგოდ დასრულდა. ქართულ-რუსულ ურთიერთობებზე გამოცემას ესაუბრება ექსპერტი ვახტანგ ძაბირაძე. 
მისი განმარტებით, ოფიციალური კრემლი მუდმივად ცდილობს, ვითარება ისე წარმოაჩინოს, თითქოს რუსეთი არაფერ შუაშია და საქართველო სოხუმისა და ცხინვალის წარმომადგენლებს უნდა ელაპარაკოს, რაც გამორიცხულია. მისივე თქმით, ჯერჯერობით 
ჟენევის მოლაპარაკებების ფორმატში ქმედითი ნაბიჯების გადადგმა შეუძლებელია, თუმცა, ამის მიუხედავად, ამ ფორმატის დახურვა, ან ჩაშლა დაუშვებელია და დიალოგი აუცილებლად უნდა გაგრძელდეს.  
რაც შეეხება პრემიერ-მინისტრის ინიციატივას ჟენევის ფორმატის ცვლილებასთან დაკავშირებით, ძაბირაძე განმარტავს, რომ გიორგი კვირიკაშვილმა ცვლილებაში სულ სხვა რამე იგულისხმა - ამ ფორმატში უფრო მაღალი რანგის სახელმწიფო მოხელეების ჩართვა და არა მონაწილეთა სტატუსის შეცვლა. რესპონდენტი აქვე აღნიშნავს, რომ ყველა ახალ ხელისუფლებას უჩნდება ილუზია, რომ ის შეძლებს რუსეთთან დიალოგის გზით პრობლემების მოგვარებას, შედეგად კი სახელმწიფოს ერთიანი პოლიტიკა ვერა და ვერ ჩამოყალიბდა.
ძაბირაძის თქმით, რუსული აგრესია იგრძნობოდა მაშინაც, როცა ნატო-ზე და ევროკავშირზე საუბარი საერთოდ არ იყო, ანუ, რუსეთისთვის გამაღიზიანებელია არა საქართველოს დასავლური ორიენტაცია, არამედ მისი დამოუკიდებლობა და სუვერენიტეტია. 
ექსპერტის შეფასებით, საქართველოს ხელისუფლებამ სწორი და დროული გადაწყვეტილება მიიღო, როცა რუს დიპლომატს  საქართველოს დატოვება მოსთხოვა და დასავლეთის პროტესტი გაიზიარა. მისივე აზრით,  ნაკლებად მოსალოდნელია, რუსეთმა გაბედოს სამხედრო მოქმედებების წამოწყება, თუმცა, თუ ის გადაწყვეტს, სამხედრო ძალით აღადგინოს იმპერია, ამის შეჩერება საქართველოზე აღარ იქნება დამოკიდებული.

რაც შეეხება სამთავრობო ცვლილებებს, ძაბირაძე აღნიშნავს, რომ დღესდღეობით მოსახლეობა "ქართული ოცნების" საქმიანობით ნამდვილად არ არის აღფრთოვანებული, მაგრამ არც მისი მიუღებლობა აქვს:
„საზოგადოება ნამდვილად არ ფიქრობს, რომ კვირიკაშვილმა ქვეყანა დაღუპა ან რაღაც საშინელებებს აკეთებს. შეიძლება ითქვას, რომ მოსახლეობის მთავრობისადმი დამოკიდებულება საკმაოდ ნეიტრალურია. შესაბამისად, იმის თქმა, რომ მთავრობა იმიტომ უნდა შეიცვალოს, რომ საზოგადოებაში ანტისახელისუფლებო მუხტი გაჩნდა, ტყუილი იქნება. ამის აუცილებლობას პირადად მეც ვერ ვხედავ.“ - ამბობს ექსპერტი და აქვე აღნიშნავს, რომ ოპოზიციას პრემიერის ცვლილება არსებითად არაფერს მოუტანს, მაგრამ ამას აუცილებლად გამოიყენებს პიარისთვის და ამიტომაც არის დაინტერესებული ცვლილებით.
ძაბირაძისთვის უფრო მნიშვნელოვანია „ქართული ოცნების“ შიდა დაჯგუფებები და პარტიაში არსებული ვითარება. მისივე თქმით, გაუგებარია, ინარჩუნებს თუ არა კვირიკაშვილი გუნდში ისეთ პოზიციას, რის საფუძველზეც მოახერხებს თანამდებობაზე დარჩენას. რესპონდენტის მოსაზრებით, შესაძლოა, საპარლამენტო უმრავლესობას მართლაც სურს პრემიერის თანამდებობიდან გადაყენება, თუმცა, ეს დღის წესრიგში არ დგას და კარგახანს არც დადგება, უპირველესად იმიტომ, რომ ივანიშვილს ეს ჯერ არ გადაუწყვეტია. 


"მელანოს შეთქმულების თეორია" (კვირის პალიტრა)

ავტ. რუსუდან შელია

გამოცემა ციტირებს რუსეთის ვეტერინარული და ფიტოსანიტარული ზედამხედველობის სამსახურის წარმომადგენლის, იულია მელანოს განცხადებას, რომლის თანახმად, რუსეთი ქართულ მხარეს აზიური ფაროსანას დივერსიული მიზნით გამოყენებაში ადანაშაულებს. ექსპერტი ვახტანგ გეგეჭკორის შეფასებით, ფაქტია, რომ მათი ბრალდებები საღ აზრს არის მოკლებული, თუმცა, როგორი არასერიოზული განცხადებაც უნდა გაავრცელონ, ქართულ მხარეს ყოველთვის უნდა ჰქონდეს პასუხი და მისასალმებელია, რომ სურსათის ეროვნულმა სააგენტომაც სპეციალურ განცხადებაში სწორედ რუსული მხარის არაადეკვატურობაზე მიუთითა. მისივე მოსაზრებით, ალბათ, რუსულ მხარეს აქვს იმედი, რომ აფხაზეთში ვიღაც საკუთარ უუნარობას სწორედ ქართული მხარის დივერსიას დააბრალებს. 
გეგეჭკორი ფიქრობს, რომ შესაძლოა, აფხაზეთში ფაროსანას გაღვიძებასთან ერთად, სოციალურმა პროტესტმაც იფეთქოს, რადგან რუსეთმა აფხაზეთიდან რუსეთში ხილისა და ბოსტნეულის ბარგით ან ხელბარგით შეტანა აკრძალა, მშიერი მოსახლეობა კი ყოველთვის საშიშია ხელისუფლებისთვის.

"ოსური მილიცია იმ ობიექტებში შედის, სადაც აჩიკო დადიოდა" (კვირის პალიტრა)

ავტ. ლალი პაპასკირი 

სტატიის მიხედვით, მას შემდეგ, რაც ცხინვალში​ არჩილ ტატუნაშვილი მოკლეს, ადგილობრივების თქმით, ახალგორის რაიონში ​ ე.წ. ძალოვანები გააქტიურდნენ - იციან, რომ ახალგორელების უმეტესობას ქართ​ული პასპორტი აქვს და ზოგი მილიციაში​ დაიბარეს, ზოგსაც შინ მიაკითხეს, რათა გაერკვიათ, აქვთ თუ არა ქართული პასპორტი.
ცხინვალში მცხოვრები რესპონდენტები გამოცემასთან საუბრისას აღნიშნავენ, რომ ოკუპანტები ცდილობენ, ადგილობრივებს შორის შუღლი ჩამოაგდონ. „როგორი საბჭოთა გარემოც არის, ისეთი საბჭოთა მეთოდებით ცდილობენ, დაგვაპირისპირონ. აქ გადარჩენისთვის ბრძოლაა“. - ამბობს ერთ-ერთი ადგილობრივი რესპონდენტი. 
მისივე თქმით, ე.წ. უშიშროების სამსახურის წარმომადგენლები განსაკუთრებით იმ მაღაზიებსა და ობიექტებს უკირკიტებენ, ვისთანაც არჩილ ტატუნაშვილს და მის მეგობრებს სურსათი დაჰქონდათ. რესპონდენტის განმარტებით, მათ აინტერესებთ, ვის უმართავდა ხელს ტატუნაშვილი, რომ შემდეგ იმათ მიადგნენ, რადგან რუსეთის ხელმძღვანელობისგან "გაუაზრებელი და სულსწრაფი გადაწყვეტილების" გამო საყვედური მიიღეს და გაღიზიანებულები არიან.

კერძო საკუთრებაში "გაჭედილი" გენგეგმა (კვირის პალიტრა)

ავტ. რუსუდან შელია

ინტერვიუ ილია ელოშვილთან.

თბილისის განვითარების გენერალურ გეგმაზე და მერიის მხრიდან გამოთქმულ შენიშვნებზე გამოცემასთან საუბარში განმარტებებს აკეთებს თბილისის მერის მოადგილე ილია ელოშვილი. მისი თქმით, გენგეგმის განახლების ავტორებს მოქალაქეების საკუთრებაზე ზონირების გადანაწილებამდე უნდა გაეანალიზებინათ განსახლების სტრატეგია და პრიორიტეტები, წინააღმდეგ შემთხვევაში, დოკუმენტის მიღება, სადაც უგულებელყოფილია კერძო საკუთრება, გამოიწვევს ქაოსსა და მოქალაქეების დაპირისპირებას. ის გამორიცხავს, რომ "სითი ინსტიტუტს"​ ჰქონდა ბოროტი განზრახვა, როცა დოკუმენტს ადგენდა, თუმცა, მისივე თქმით, იმდენად სერიოზული შენიშვნები აქვს მერიას, რომ მათ გამოსასწორებლად რესურსი არ ეყოთ.

თავის მხრივ, „სითი ინსტიტუტის" გენერალური დირექტორი მამუკა სალუქვაძე აცხადებს, რომ იქმნება შთაბეჭდილება, თითქოს მერიას არ სურს დოკუმენტის მიღება. მისივე თქმით, პროექტის დამტკიცება არ უნდა ჩავარდეს, რადგან ეს მოქალაქეებისა და დედაქალაქისთვის იქნება დამაზიანებელი:
„ჩვენ დოკუმენტებით დავუსაბუთეთ, რომ არსებობს მეწყრის ან წყალდიდობის რისკები, რისი მომსწრეც დედაქალაქში ყველანი ვართ. დიახ, ვუთხარით მერიას, რომ მოგიწევთ გადაწყვეტილების მიღება, კერძო საკუთრების გამოსყ​იდვა ან კვლევის ჩატარება. სხვა რა უნდა გაგვეკეთებინა?​ წარმოვადგინეთ, როგორ უნდა განვითარდეს 2030 წლისთვის დედაქალაქი, მერია კი იმისთვის ფუნქციონირებს, რომ გადაწყვეტილებები მიიღოს.“ - დასძენს სალუქვაძე. 

"ბახალა" და "კომპანიონები" (კვირის პალიტრა)

ავტ. თეა ხურცილავა

სტატიაში საუბარია მსახიობ გიორგი​ გიორგანაშვილის საქმეზე, რომელიც დიდი ოდენობით ნარკოტიკული საშუალებების შეძენა-შენახვის ბრალდებით სასჯელს იხდის. დაკავებულია გიორგანაშვილის მეგობარი ირაკლი ქორიძეც - დასავლეთ საქართველოში რეგისტრირებული "კატასტროფის მედი​ცინის ცენტრის" ყოფილი დირექტორი. მათ ბრალად ედებათ საქართველოში 900 აბი სუბოტექსის შემოტანა. 
გამოცემის ინფორმაციით, ირაკლი ქორიძე​ ნარკოდანაშაულისთვის ადრეც არის ნასამართლევი. მას დიდი ოდენობით ნარკოტიკი აღმოუჩინეს და დიდი ხნით თავისუფლების აღკვეთაც მიუსაჯეს, თუმცა 2013 წელს ამნისტიით გათავისუფლდა. 2017 წლის იანვარში ირაკლი ქორიძე შეუთანხმდა თავის ნაცნობებს - გიორგი გიორგანაშვილსა და ჯაბა ხულორდავას, უცხოეთიდან უკანონოდ შემოეტანათ განსაკუთრებით დიდი ოდენობით ნარკოტიკული საშუალება, გეგმა კი თავად ქორიძემ შეადგინა, რისთვისაც შპს "კატასტროფის მედიცინის ცენტრი" გამოიყენა, რეანომობილის და პაციენტის სახით. სქემის დეტალებზე რეანომობილის მძღოლმა ისაუბრა. ქორიძის ადვოკატი  კი აცხადებს, რომ მისი დაცვის ქვეშ მყოფი დანაშაულს არ აღიარებს და ამ სქემასთან კავშირი არ აქვს.

იპოთეკური ნადირობა (კვირის პალიტრა)

ავტ. ემა ტუხიაშვილი

გამოცემის ინფორმაციით, საქართველოში იპოთეკით დაზარალებულთა პრობლემა კვლავაც მწვავედ დგას. მოქალაქეთა ერთი ნაწილი სესხის ხელშეკრულებით გათვალისწინებული ვალდებულებების შეუსრულებლობის გამო საცხოვრებლის დაკარგვის საფრთხის წინაშეა. პარლამენტში კი იპოთეკით დატვირთულ ქონებასთან დაკავშირებით ახალ საკანონმდებლო ინიციატივაზე მსჯელობენ. კანონპროექტის ავტორების აზრით, ახალი რეგულაციების მიხედვით შესაძლებელია კრედიტორსა და მოვალეს შორის ურთიერთობის დაბალანსება და მოქალაქეების დაცვა უსახლკაროდ დარჩენისგან.
ექსპერტი მერაბ ჯანიაშვილი განმარტავს, რომ ქვეყანაში ვითარდება საბანკო სექტორი, რომელიც მილიარდიან მოგებას იღებს, მაგრამ შესაბამისად არ და ვერ ვითარდება ეკონომიკა, რადგან ბანკების წილი ეკონომიკაში მინიმალურია. მისივე თქმით, პარადოქსია, რომ ქვეყანაში ყველაზე განვითარებულ სექტორად ითვლება საბანკო სფერო და ბიზნესს უმთავრეს პრობლემად ფინანსებზე ხელმისაწვდომობა მიაჩნია.
სტატიაში განხილულია ახალი საკანონმდებლო ინიციატივის შინაარსი და იმ შედეგებზეა საუბარი, რომელიც მისმა დამტკიცებამ უნდა მოიტანოს. 

ალია 

მაინც, რა გახდა ალავიძის მოხსნის რეალური მიზეზი?! - მოსახსნელად განწირულმა პრემიერმა საკუთარი ნათესავი, საკუთარი სისხლი და ხორცი გაწირა (ალია) 

ავტ.: ანი დვალიშვილი 

„ალია“ კონფიდენციალურ წყაროზე დაყრდნობით წერს, რომ ზურაბ ალავიძის გადადგომა ბიძინა ივანიშვილმა გიორგი კვირიკაშვილს კატეგორიულად მოსთხოვა, შესაბამისად, პრემიერმა საკუთარი თავის გაწირვას ნათესავის გაწირვა ამჯობინა. სტატიაში ნათქვამია, რომ „ქართული ოცნების“ წევრები მიხეილ გიორგაძისა და მიხეილ ჯანელიძის გადადგომასაც ითხოვდნენ, თუმცა, ამჯერად მათი შეცვლა გადაიდო. 

ანონიმური რესპონდენტის ინფორმაციით, ზურაბ ალავიძეს „ქართული ოცნების“ ძველი წევრები დაუპირისპირდნენ, რადგან სწორედ ალავიძის შერჩეულია ყველა მუნიციპალიტეტში მერები და საკრებულოს თავმჯდომარეები, მან კი ამ თანამდებობებზე ყოფილი „ნაციონალები“ მიავლინა. სტატიაში ხაზგასმულია, რომ რეგიონებში გამოცხადებულ ტენდერებში ისევ ის ხალხი იმარჯვებს, რომლებიც 2012 წლამდე იმარჯვებდნენ, ეს კი საზოგადოების უკმაყოფილებას იწვევს. 

„ალიას“ წყარო ფიქრობს, რომ ალავიძის მოხსნა რეგიონებში სიტუაციას არევს და მისმა კადრებმა უკვე დაიწყეს ახალი პატრონის ძებნა. სტატიის თანახმად, „ქართულმა ოცნებამ“ რეგიონული კონფერენციების მოწყობა დაიწყო და პრემიერი, პარლამენტის თავმჯდომარე თუ კახა კალაძე მუნიციპალიტეტებში ხალხის ნდობის დასაბრუნებლად ჩადიან და უხვად გასცემენ დაპირებებს, თუმცა, რეგიონები მათთვის მეათეხარისხოვანია და მხოლოდ საპრეზიდენტო არჩევნების მოგება აინტერესებთ. 

მასალაში გაჟღერებულია მოსაზრება, რომ პრეზიდენტობის კანდიდატად, შესაძლოა მაია ცქიტიშვილი დასახელდეს და სწორედ ამიტომ გავრცელდა ჭორი, რომ „ქართული ოცნება“ ქალი კანდიდატის წარდგენას აპირებს. კონფიდენციალური წყაროს თქმით, ახლა ცქიტიშვილის მედიაში გაპიარება დაიწყება, შემდეგ კი მას საპრეზიდენტო კანდიდატად დაასახელებენ. ანონიმური წყარო აქვე ყურადღებას ამახვილებს, რომ ქვეყანაში ყველა მნიშვნელოვანი ინფრასტრუქტურული პროექტი შეჩერებულია. 

სტატიაში პრემიერის რამდენიმე დღის წინ გაკეთებულ განცხადებაზეცაა ყურადღება გამახვილებული, რომლის თანახმადაც, კახეთში აეროპორტის მშენებლობა იგეგმება. კონფიდენციალური წყაროს ინფორმაციით, ეს ტყუილია და გიორგი კვირიკაშვილმა მსგავსი განცხადება მიწის ფასის გასაზრდელად გააკეთა, რადგან მამამისს, ვახტანგ გომელაურსა და იოსებ გოგაშვილს კახეთში მიწები აქვთ და ფასის გაზრდით ისინი მნიშვნელოვან მოგებას ნახავენ. – „დაფიქრდით, ძალიანაც რომ მოინდომოს ხელისუფლებამ, როგორ ააშენებს აეროპორტს და გაარემონტებს რკინიგზას, როცა ბიუჯეტში ზედმეტი თეთრიც კი არ არის?“, - აცხადებს „ალიას“ წყარო. 

რესპონდენტი აქვე დასძენს, რომ პრემიერს ინფორმაციის გაჟონვა არ უნდა გაუკვირდეს, რადგან დახურულ შეხვედრებზე ჩართული ტელეფონით ბევრი შედის და ვიღაცებს შეხვედრების მიმდინარეობას პირდაპირ ეთერშიც ასმენინებენ. 

რა დამსახურების გამო დანიშნეს მაია ცქიტიშვილი მინისტრად? (ალია) 

ავტ.: ლევან ჯავახიშვილი

ჟურნალისტი წერს, რომ მაია ცქიტიშვილი 2003 წლიდან ბიძინა ივანიშვილის სხვადასხვა კომპანიაში მუშაობდა და შესაბამისად, ისიც ექსპრემიერის მარიონეტი იქნება მინისტრად დანიშვნის შემდეგ. – „მაია ცქიტიშვილს სახელმწიფო კანცელარიაში მუშაობისას სწორედ იმდენი დამსახურება აქვს ქვეყნისა და სახელმწიფოს წინაშე, რამდენიც მის ყოფილ და ახლანდელ უფროსებს, ირაკლი ღარიბაშვილსა და გიორგი კვირიკაშვილს - ნული“. 

 სტატიაში ნათქვამია, რომ მაია ცქიტიშვილი საზოგადოებამ 2014 წლის დასაწყისში, სკანდალური ინფორმაციის გამოქვეყნების შემდეგ გაიცნო. მისი ბრძანებით, სახელმწიფო კანცელარიაში 2013 წლის დეკემბერში, 20 დღეში 340 000 ლარზე მეტი პრემია გაიცა. – „თამამად შეიძლება ითქვას, რომ „ქართული ოცნების“ მმართველობის პირობებში, სახელმწიფო სტრუქტურებში პრემიების უთავბოლოდ, დაუმსახურებლად გაცემას მაია ცქიტიშვილმა დაუდო სათავე“ - ნათქვამია სტატიაში, რომელშიც ინფრასტრუქტურის ახალი მინისტრის ბიოგრაფიული დეტალები და ყოველწლიური დეკლარაციის მონაცემებია მოყვანილი. 
რა ხდება სახელისუფლებო კულუარებში - „გარწმუნებთ, კვირიკაშვილი კი არა, „ქართული ოცნების“ ბუნდღა აღარ იქნება“ (ალია) 

ავტ.: ნინო სამხარაძე 
ინტერვიუ ვალერი გელბახიანთან 
ვალერი გელბახიანი აცხადებს, რომ გიორგი კვირიკაშვილისა და „ქართული ოცნების“  ხელისუფლებაში დარჩენა საპრეზიდენტო არჩევნებზეა დამოკიდებული. გელბახიანის მტკიცებით, თუ სახელისუფლებო გუნდი არჩევნებს ვერ მოიგებს, „კვირიკაშვილი კი არა, „ქართული ოცნების“ ბუნდღა აღარ იქნება, მეორე დღიდანვე საპარლამენტო არჩევნების მოთხოვნა გაჩნდება“. 
რესპონდენტი ამბობს, რომ, როგორც ჩანს, პრემიერმა ვიღაცის წინაშე აიღო პასუხისმგებლობა არჩევნების მოგებაზე, თუმცა, რთული სათქმელია, რამდენად მოხერხდება ეს, რადგან ამერიკა არჩევნების გაყალბებას არ დაუშვებს, „ქართულ ოცნებას“ კი ხალხის მხარდაჭერა, ფაქტობრივად, აღარ აქვს. – „კვირიკაშვილი კი ამბობს, რამდენიმე წელი არსად წასვლას არ ვაპირებო, მაგრამ რაც არ უნდა მოუნდეს კვირიკაშვილს ვადის გაგრძელება, ხომ უნდა იფიქროს, რომ ცარიელი ლანგრით მოსული ხელისუფლების ლიდერია. რამდენიმე დღის წინ, კვირიკაშვილი გამოვიდა და თქვა, ჩვენ უახლოესი 10 წლის განმავლობაში  კონკრეტულ ღონისძიებებს გავატარებთ თვითმმართველობის კუთხითო. წარმოგიდგენიათ? ესენი 10 წელი კვლავ ხელისუფლებაში ყოფნას აპირებენ. პრემიერის ეს გზავნილი ხალხს აღიზიანებს და არის ძალიან გამომწვევი, როგორც ქვეყნის შიგნით, ასევე, ქვეყნის გარეთ. ეს არის სწორედ დამაჩქარებელი ფაქტორი, რაც ცარიელი ლანგრით მოსიარულე ხელისუფლებას განაჩენს გამოუტანს. ამიტომ, თუ უნდოდა კვირიკაშვილს, ხელისუფლებაში გრძელვადიანი პერიოდით დარჩენილიყო, რაღაც უნდა გაეკეთებინა ხალხისთვის, მაგრამ ჩვენ ვხედავთ, რომ ყველაფერი ჩინოვნიკებისთვის კეთდება“, - აცხადებს ვალერი გელბახიანი, რომელიც აქვე დასძენს, რომ ქვეყანაში მხოლოდ ბანკებისა და მაღალჩინოსნების ინტერესებია დაცული. 
ვალერი გელბახიანი დარწმუნებულია, რომ ბოლო დროს საგარეო კურსთან დაკავშირებით მკაფიო პოზიცია პრემიერმა დასავლეთის მოთხოვნით დააფიქსირა და სწორედ ამიტომ უარყო რუსეთთან დიალოგის შესაძლებლობაც. გელბახიანი პრემიერს აკრიტიკებს და ფიქრობს, რომ არ შეიძლება ხან რუსეთთან დიალოგზე ამახვილებდე ყურადღებას, ხან კი რუს დეპუტატს აძევებდე ქვეყნიდან. 
რესპონდენტი ასევე კრიტიკულ შეფასებებს აკეთებს „ქართული ოცნებისა“ და „ევროპული საქართველოს“ თანამშრომლობის გამო. მისი განცხადებით, ეს ორი პარტია ერთმანეთს ოფიციალურ დონეზე „უპრავებს“ ყველაფერს, პრემიერმა კი „ევროპულ საქართველოს“ დესტრუქციული ძალა მხოლოდ ხალხის უკმაყოფილების ჩასახშობად უწოდა. 
„ივანიშვილს იან კელიმ უთხრა, გაბედავ რამეს და მოეწყობა ისეთი დემოკრატიული რევოლუცია, რომელიც არც შევარდნაძეს დასიზმრებია და არც სააკაშვილსო“ – „მინდა ქართველ ხალხს ავუხსნა, „სითი პარკი“ გააძევა კახა კუკავამ და „თავისუფალმა საქართველომ“ (ალია) 

ავტ.: ნინო სამხარაძე 

ინტერვიუ კახა კუკავასთან 

კახა კუკავა აცხადებს, რომ თბილისის მერი და ხელისუფლების სხვა წარმომადგენლები გენგეგმის დამტკიცებას კორუფციული ინტერესების გამო ეწინააღმდეგებიან, რადგან ისინი მრავალსართულიანი კორპუსების მშენებლობას ლობირებენ. „თავისუფალი საქართველოს“ ლიდერის მტკიცებით, შექმნილია საზოგადოებრივი აზრი და გენგეგმაზე უარის თქმა კახა კალაძეს გადაიყოლებს. რესპონდენტი აქვე ხაზს უსვამს, რომ „სითი პარკთან“ ბრძოლას მან და მისმა პარტიამ არაერთი წელი შეალია,  ჩამოყალიბდა აზრი კომპანიასთან დადებული კაბალური ხელშეკრულების გაუქმებაზე და სწორედ ამიტომ მოუწია კახა კალაძეს ამ შეთანხმების დარღვევა. კახა კუკავა აქვე ხაზს უსვამს, რომ აუცილებელია პარკირების საკითხს განსაკუთრებული ყურადღება დაეთმოს, რადგან არსებობს ეჭვი, რომ მხოლოდ კომპანიის სახელი გამოიცვალოს, უკანონო საქმიანობა კი ძველებურად გაგრძელდეს. 

ინტერვიუში კახა კუკავა ამბობს, რომ საქართველო, როგორც სახელმწიფო, ფაქტობრივად, არ არსებობს, რადგან ქვეყანას არა ინსტიტუტები, არამედ, მოიჯარეები, ლიბერასტები და საბანკო სისტემის წარმომადგენლები მართავენ. მისი თქმით, საქართველოს ჯერ მოიჯარე შევარდნაძე ძარცვავდა, შემდეგ სააკაშვილი, ახლა კი ივანიშვილი, შესაბამისად, გასაკვირი არ არის ის, რაც დღეს მესტიაში, ბოლნისსა თუ სხვა რაიონებში ხდება. 

„თავისუფალი საქართველოს“ ლიდერი აცხადებს, რომ დღეს საკადრო ცვლილებები მხოლოდ კლანების დაბალანსებას უკავშირდება და მნიშვნელოვანი არ არის ზურაბ ალავიძის ჩანაცვლება. – „დღეს მთავრობაში არსებულ კლანებს თავისი გავლენის სფეროები აქვთ. ბოსების ბოსი არის ივანიშვილი, კვირიკაშვილს თავისი წონა აქვს და მის საჭიროებას ყველა ხედავს, რადგან ამ ეტაპზე შემცვლელი არ ჰყავს. კალაძეს თავისი გუნდი აქვს და თავისი გავლენის სფერო. ეს სამი ქურდი განაგებს სახელმწიფოს. ასე, რომ საქმე გვაქვს კლანების დაბალანსების პროცესთან და ეს პოლიტიკური პროცესი არ არის. რაც შეეხება პრემიერის განცხადებას, რომ ის რამდენიმე წელი წასვლას არ აპირებს, მას აქვს ამ განცხადების გაკეთების საფუძველი, მან ქვეყანა ისეთ კრიზისში შეიყვანა, რომ პრემიერობა აღარავის უნდა, არც ბახტაძეს, არც გახარიას. ამ კრიზისმა შეუწყო ხელი, თორემ კვირიკაშვილის გადაყენებას როცა მოინდომებდა ივანიშვილი, ხელს ვერავინ შეუშლიდა“, - აცხადებს კუკავა და დასძენს, რომ ბიძინა ივანიშვილის გუნდის წევრები ორპირობით გამოირჩევიან, რადგან ხვდებიან ექსპრემიერის იმედი არ უნდა ჰქონდეთ. მისი თქმით, ასევე მოექცნენ გუნდის წევრები გიორგი კვირიკაშვილსაც და „მთლად უფროსს როცა დასჭირდა, გააფარჩაკეს“. 

რესპონდენტი იან კელის ბოლო განცხადებაზეც ამახვილებს ყურადღებას. მისი თქმით, ამერიკის ელჩმა მიანიშნა ივანიშვილს, რომ ყველაფერი იცის რაც ქვეყანაში ხდება და ეს იყო ფაქტობრივად, დაანონსება, თუ რა ბრალდებებით გაუშვებენ ხელისუფლებას უახლოეს მომავალში. – „იან კელის სიტყვები არის ძალიან მნიშვნელოვანი. ივანიშვილს იან კელიმ უთხრა, გაბედავ რამეს და მოეწყობა ისეთი დემოკრატიული რევოლუცია, რომელიც არც შევარდნაძეს დასიზმრებია და არც სააკაშვილსო“. 

კითხვაზე - რა ტიპის ანტიკრიზისული გეგმა აქვს ხელისუფლებას შემუშავებული, კახა კუკავა პასუხობს, რომ მსგავსი არაფერი არსებობს და სახელისუფლებო გუნდის წევრების მიზანი მხოლოდ ტენდერებში გამარჯვება და საპრეზიდენტო არჩევნების მოგებაა. 

კახა კუკავა უახლოეს მომავალში საომარ მოქმედებებსაც არ გამორიცხავს და ამბობს, რომ საქართველო დღეს რეგიონში ყველაზე სუსტი ქვეყანაა და გასაკვირი არ იქნება, თუკი რუსეთი 2008 წლის მსგავს სცენარს გაიმეორებს.  

ნოდარ ჯავახიშვილს სექსუალურ ძალადობაში დაადანაშაულებენ?! – „ივანიშვილი კანონმდებლებს ავალებს, მოიფიქრონ ფორმა, შეცვალონ კონსტიტუცია და სპეციალურად თამარ ჩუგოშვილისთვის შეამცირონ საპრეზიდენტო ასაკი“ (ალია) 
ავტ.: ნინო სამხარაძე 

„ალია“ სანდო წყაროზე დაყრდნობით წერს, რომ ბიძინა ივანიშვილს პრეზიდენტობის კანდიდატად თამარ ჩუგოშვილის დასახელება სურს, თუმცა, ის მხოლოდ 32 წლისაა, ამიტომ, ექსპრემიერი კანონმდებლებს ავალებს, მოიფიქრონ ფორმა, შეცვალონ კონსტიტუცია და შეამცირონ საპრეზიდენტო ასაკი. 

აღნიშნული ინიციატივის გამო „ქართულ ოცნებაში“ დიდი უკმაყოფილებაა და უკვე მნიშვნელოვნად გაიმიჯნნენ ერთმანეთისგან „ოცნების“ ძველი და ახალი სახეები. სტატიის თანახმად, არაა გამორიცხული, ძველი სახეები თემატურად გაერთიანდნენ და „ტუჩებგაბანტულ ნეოოცნებისტებს“ დაუპირისპირდნენ. ჟურნალისტი ხაზს უსვამს, რომ ძველ სახეებში გია ვოლსკი, ზაზა პაპუაშვილი, ნუკრი ქანთარია მოიაზრებიან და სწორედ ეს სამეული აპირებს ხმაურიანი განცხადებების გაკეთებას. 
გამოცემა წერს, რომ გუნდში დაპირისპირება ეკა ბესელიასა და ვანო ზარდიაშვილის კამათის დროსაც გამოიკვეთა. 
სტატიაში კიდევ ერთი სკანდალური ინფორმაციაა მოყვანილი. სანდო წყაროს მტკიცებით, სულ მალე ნოდარ ჯავახიშვილს სექსუალურ ძალადობაში დაადანაშაულებენ. რაც მნიშვნელოვან ხმაურს გამოიწვევს. 
ჟურნალისტი ნინო სამხარაძე ზურაბ ალავიძის მოხსნასაც ეხმაურება. მისი ინფორმაციით, კულუარებიდან ცნობილი ხდება, რომ ფაროსანასთან ბრძოლისთვის 50 მილიონი იყო გამოყოფილი, საიდანაც 5 მილიონიც კი არ დახარჯულა. სტატიაში ნათქვამია, რომ ამერიკელების მოკვლევით ფაროსანასთან ბრძოლისთვის გამოყენებული პრეპარატი, ფაქტობრივად, მომაკვდინებელი ქიმიური იარაღი იყო. – „მათ განგაში გამოაცხადეს, ამ ქიმიურ იარაღს ჩვენ ნუ მოგვაწერთო, რასაც მოჰყვა შიდა სკანდალები, გარჩევები, სად და ვის ჯიბეში წავიდა ფული. ამერიკის ელჩი სწორედ ამ საგანგაშო თემის და სხვა მნიშვნელოვანი საკითხების გასარკვევად, პირისპირ შეხვდა ინფრასტრუქტურის მინისტრს და სწორედ მან მოითხოვა დაუყოვნებლივ ალავიძის გადადგომა. საჯაროდ კი, ალავიძის გადადგომა, გაფორმდა, როგორც ევროპული საქართველოს წამოწყება“, - ნათქვამია სტატიაში.
„იდიოტებისა და ბრიყვთა დოღია, უწიგნურთა თავშესაფარია ეს ხელისუფლება“  -  „კვირიკაშვილს თავისიანებმა ჩასცეს ზურგში მახვილი... ამათ გული გაუსკდებოდათ, ეგ რომ პუტინს შეხვედროდა“ (ალია) 
ავტ.: ლევან ჯავახიშვილი 

ინტერვიუ პოლიტოლოგ ჯუმბერ კირვალიძესთან 
ჯუმბერ კირვალიძე ხელისუფლებას ბრიყვსა და უგუნურს უწოდებს და რუსი დიპლომატის საქართველოდან გაძევების გამო აკრიტიკებს. მისი თქმით, იმ ფონზე, როდესაც მსოფლიო დიალოგისკენ მოუწოდებს ჩვენს ქვეყანას, პრემიერმა კი საგანგებო წერილიც კი გაავრცელა, „ქართული ოცნების“ პოლიტიკოსებმა და „ნაციონალური მოძრაობის“ წევრებმა  ყველაფერი გააკეთეს, რომ გიორგი კვირიკაშვილისა და ვლადიმერ პუტინის შეხვედრა არ გამართულიყო. – „კვირიკაშვილი პუტინს რომ შეხვედროდა, ამათ გული გაუსკდებოდათ და რაც შეეძლოთ, ყველაფერი გააკეთეს, რომ ურთიერთობის დალაგების მცდელობაც კი ჩაეშალათ“ , - აცხადებს კირვალიძე და დასძენს: „კვირიკაშვილი, შესაძლოა, კარგი ბანკირია, მაგრამ არ არის ეს კაცი პოლიტიკოსი, შეუფერებელია პრემიერის პოსტისთვის, მოთამაშეც კი არ არის. ეს არის სრული მარცხი. ტატუნაშვილ-ოთხოზორიას რეზოლუცია, რომელიც „ევროპელ ნაცებთან“ ერთად მიიღეს და ჩაყარეს შიგნით ბევრი ურთიერთგამომრიცხავი რამ, ეს იყო ცივი წყლის გადასხმა კვირიკაშვილზე თუ მის მიერ გაგზავნილ წერილზე. კარასინმა იგივე თქვა, პარლამენტის ამ გადაწყვეტილებამ დეზავუირება მოახდინა კვირიკაშვილის წერილისო. თავისიანმა, თანაპარტიელმა დეპუტატებმა მახვილი ჩასცეს ზურგში კვირიკაშვილს. ტატუნაშვილები და ოთხოზორიები იმიტომ გვყავს დახოცილები, რომ ბრიყვები და იდიოტები არიან ხელისუფლების სათავეში, ვერც იცავენ თავისი ქვეყნის მოქალაქეებს და მერე ამ ტრაგედიებს იყენებენ პოლიტიკური მიზნებისთვის“. 
როგორ მფარველობს დიმიტრი ქუმსიშვილი ცოლის ნათესავებს და როგორ მდიდრდება ორივე მხარე ნეპოტიზმით - „ტენდერებში თევდორაშვილი და მისი პარტნიორები მხოლოდ იმიტომ არიან უალტერნატივო, რომ გავლენიანი მფარველი ჰყავთ ქუმსიშვილის სახით“  (ალია) 
ავტ.: მაკა დეკანოსიძე

ინტერვიუ „შეაჩერე კორუფციას“ წარმომადგენელ ვატო გელაშვილთან 
ვატო გელაშვილი აცხადებს, რომ ვიცე-პრემიერი დიმიტრი ქუმსიშვილი ცოლის ბიძაშვილს, ირაკლი თევდორაშვილსა და მის პარტნიორებს მფარველობს და ტენდერების მოგებაში ეხმარება. გელაშვილი კონკრეტულ ფაქტებზე დეტალურად საუბრობს. ამბობს, რომ თევდორაშვილის მფლობელობაში არსებულ კომპანიებს ამ დროისთვის რვა სახელმწიფო ტენდერი აქვს მოგებული, მათ შორისაა 25 ქართული სამაუწყებლო არხის შესახებ დეტალური სტატისტიკური ანალიზის მოსამზადებელი პროექტი. 
„ვიცე-პრემიერის ბიზნესპარტნიორების კომპანია „ტისუპეიპერს“ უკვე წელიწად-ნახევარია აფინანსებს მეწარმეობის განვითარების სააგენტო. ერთ-ერთი ევროპული ბანკის პროცენტს ამ კომპანიას სახელმწიფო, თანადაფინანსების სახით, კიდევ რვა თვის განმავლობაში დაუფინანსებს. შპს „ტისუპეიპერის“ მიერ მაკულატურის გადამამუშავებელი საწარმო, რომელიც ჰიგიენური ქაღალდების წარმოებასა და რეალიზაციაზეა ორიენტირებული, პროგრამის „აწარმოე საქართველოში“ მხარდაჭერით 2016 წლის ბოლოს გაიხსნა. საწარმო საზეიმოდ დიმიტრი ქუმსიშვილმა გახსნა. 
საწარმოს გახსნის დროს კომპანია „ტისუპეიპერის“ მესაკუთრეები იყვნენ ზაზა ბუაძე და ირაკლი თევდორაშვილი. ირაკლი თევდორაშვილი მინისტრ დიმიტრი ქუმსიშვილის ცოლის ბიძაშვილია. 

გარდა ამისა, დიმიტრი ქუმსიშვილი შპს „რეშენალ სოლუშენსის“ 10% წილის მესაკუთრეცაა (წილის მმართველი დღეს ნატალია თევდორაშვილია) „რეშენალ სოლუშენსის“ 90%-ს შპს „კვირის პალიტრა“ ფლობს. „კვირის პალიტრის“ მფლობელები კი შპს „ტისუპეიპერის“ მესაკუთრეები ზაზა ბუაძე და ირაკლი თევდორაშვილი არიან“, - აცხადებს ვატო გელაშვილი. 
„მაქვს სერიოზული ინფორმაციები, რომ რუსებს ნატახტარისა და ტრასის წაღება უნდათ და ომს გამოგვიცხადებენ!!!“ – „ხელისუფლება მოვალეა, ხალხი გააფრთხილოს, რომ კრედიტებს ნუ იღებს იმისთვის, რომ ტურისტებს დახვდეს! მთავრობამ პირდაპირ უნდა უთხრას მათ: შენ არ ჩამოგივა ტურისტი, შეიძლება, შენ ომის გქონდეს რუსეთთან, აგერ ზაფხულში“ (ალია)

ავტ.: მაკა დეკანოსიძე 
ინტერვიუ ლალი მოროშკინასთან 

ლალი მოროშკინა აცხადებს, რომ ამერიკა და რუსეთი საქართველოში იმ ნარკოკორიდორის გამო იბრძვიან, რომლითაც ავღანეთიდან აშშ-ში ნარკოტიკული ნივთიერებები გადის. მოროშკინას მტკიცებით, რუსეთი დიდი ხანია ემზადება ნატახტარისა და „ტრასის“ მისათვისებლად, ამიტომაც ხელისუფლებამ მოსახლეობა უნდა გააფრთხილოს, რომ ომის რეალური საფრთხე არსებობს და საზოგადოება ამისთვის მზად იყოს. რესპონდენტის განცხადებით, ხალხი კრედიტებს იღებს და ტურისტების დასახვედრად ემზადება, თუმცა, შესაძლოა, სეზონი ომის გამო საერთოდ ჩავარდეს და მთავრობამ მოსახლეობას ეს ინფორმაცია უნდა მიაწოდოს. 
ლალი მოროშკინა ქალთა ძალადობაზეც საუბრობს და ფიქრობს, რომ მსგავსი თემები საზოგადოების ყურადღების გადასატანად არის წამოწეული, რათა მოსახლეობას სხვა, აქტუალურ თემებზე მსჯელობის დრო და უნარი აღარ დარჩეს. 

„სისასტიკის ფორმები შეიცვალა, ახლა უფრო ხანგრძლივად გვაწამებენ, ისე ერთბაშად არ გვკლავენ და გვანადგურებენ“ (ალია) 
ავტ.: მაკა დეკანოსიძე 

ინტერვიუ ლევან ლორთქიფანიძესთან 

ლევან ლორთქიფანიძე ქვეყანაში არსებულ ვითარებას მიმოიხილავს. ამბობს, რომ ეკონომიკური და პოლიტიკური პროცესები ბოლო წლების განმავლობაში არ შეცვლილა და ცვლილებები მხოლოდ სისასტიკის ფორმებში გამოიხატა. ლორთქიფანიძის განმარტებით, ახლანდელი ხელისუფლება, წინამორბედისგან განსხვავებით ნაკლებად სასტიკი ნეოლიბერალიზმით ხასიათდება, ქუჩაში არ ესხმის ადამიანებს თავს და პენიტენციალურ დაწესებულებებში სისასტიკე აღარაა. – „ახლა უფრო ხანგრძლივად გვაწამებენ, ისე ერთბაშად არ გვკლავენ და გვანადგურებენ“, - აცხადებს ლორთქიფანიძე, რომელიც ფიქრობს, რომ გამოსავალი სამოქალაქო საზოგადოების კოორდინირებულ, ორგანიზებულ ქმედებაში უნდა ვეძებოთ. 
შეშლილი, შეშლილი, შეშლილი სამშობლო - გამაძღარი, კარგად ჩაცმული, მანდატიანი პარლამენტარი თუ ვერ აკონტროლებს თავს, მშიერმა, გაჭირვებულმა კაცმა უნდა აკონტროლოს? (ალია) 

ავტ.: თამო კეშელავა 
ჟურნალისტი ბოლო დროის აქტუალურ თემებს სატირულ ჟანრში განიხილავს და წერს, რომ გიორგი კვირიკაშვილი ხან რუსეთთან წერილის მიწერის გამო აკრიტიკეს, ხან კი რუსი დიპლომატის ქვეყნიდან გაძევებისთვის, „ანუ მივესალმებით თუ დავემშვიდობებით, სულ ერთია რუსეთისთვის“ და ომის საფრთხე არ მცირდება. 
თამო კეშელავა სტატიაში სასტუმრო „ბილტმორში“ ოპოზიციასა და „ქართულ ოცნებას“ შორის მომხდარ დაპირისპირებასაც განიხილავს და პარალელს „ქართული მარშის“ წევრების დაკავებასთან ავლებს. მისი აზრით, უსამართლობაა, რომ ძვირადღირებულ პიჯაკებში გამოწყობილ დეპუტატებს გინებისა და ბილწსიტყვაობისთვის პასუხი არ მოეთხოვებათ, „მარშელები“ კი იმავე ქმედებისთვის ციხეში იხდიან სასჯელს. 
რას აპირებს „ქართული მარში“ დაპატიმრებული წევრების დასახსნელად? – „საპატრიარქოს მხოლოდ ორი გზა აქვს! მესამე არ არსებობს!“ (ალია) 
ინტერვიუ სანდრო ბრეგაძესთან 
სანდრო ბრეგაძე აცხადებს, რომ „ქართული მარშის“ წევრები, რომლებიც „რუსთავი ორის“ შენობასთან მომხდარი ინციდენტის დროს დააკავეს, პოლიტიკური პატიმრები არიან. ბრეგაძის თქმით, ხელისუფლებამ უცხო ქვეყნის სპეცსამსახურების დავალება შეასრულა და გზიდან ჩამოიშორა ახალგაზრდები, რითაც „ქართული მარშის“ პარალიზება მოახდინა. რესპონდენტის მტკიცებით, ბათუმში, „ბორდელების“ გაუქმების მოთხოვნით ჩატარებული აქცია-მსვლელობის შემდეგ დაწესებულებების მეპატრონეებმა დახმარება ტრაპზონის გუბერნატორს სთხოვეს, მან კი საქართველოს ხელისუფლებას შემოუთვალა, თუ გსურთ საქართველო-თურქეთის კეთილმეზობლური ურთიერთობა შენარჩუნდეს, „ქართული მარშის“ წევრები დააპატიმრეთო. 
სანდრო ბრეგაძე აცხადებს, რომ ახალგაზრდების გათავისუფლების მოთხოვნით, უახლოეს დღეებში შიმშილობის აქცია დაიწყება. ბრეგაძე იმედოვნებს, რომ დაკავებულების მხარდასაჭერ განცხადებას საპატრიარქოც გააკეთებს. მისი ინფორმაციით, სინოდი ამ ხნის განმავლობაში მომხდარის დეტალებს არკვევს და სწორედ ამიტომ დუმს ეკლესია. 
ინტერვიუში რესპონდენტი ხაზს უსვამს, რომ „ქართული მარშის“ წინააღმდეგ აგორებულ პიარკამპანიაში მთავრობის კანცელარიისა თუ სხვა საჯარო უწყებების პიარსამსახურები და ნინო შუბლაძეცაა ჩართული. მისი განცხადებით, სამარცხვინოა, რომ სააკაშვილი ბევრად უფრო დემოკრატიულად იქცეოდა, ვიდრე ამ ხელისუფლების ძალოვანი სტრუქტურის წარმომადგენლები, რადგან გადაადგილების შეზღუდვის გამო ოპონენტების დაკავება ექსპრეზიდენტსაც კი არ უკადრია. 
„როგორც კი „მარშის“ პატიმარი წევრები შიმშილობას დაიწყებენ, მთელი ციხე შეუერთდებათ!“  - რა წერია გაბუნია-მურადაშვილ-ერაძის ჩვენებებში და რა უთხრა დედას ციხეში ლადო სადღობელაშვილმა? (ალია) 

ავტ.: ნინო ლაბარტყავა 
ინტერვიუ თამარ იოვაშვილთან

ლადო სადღობელაშვილის დედა, თამარ იოვაშვილი აცხადებს, რომ ხელისუფლებამ „ქართული მარშის“ წევრები პოლიტიკური მოტივით დაიჭირა და მათ წინააღმდეგ მტკიცებულებები არ არსებობს. იოვაშვილის განმარტებით, გიორგი გაბუნიას, თამთა მურადაშვილისა და დავით ერაძის ჩვენებებიდანაც კი არ ჩანს, რომ ლადო სადღობელაშვილმა რამე კანონდარღვევა ჩაიდინა, თუმცა, სასამართლო პოლიტიკურ დაკვეთას ასრულებს და საქმეში არსებულ გარემოებებს არ ითვალისწინებს. 
თამარ იოვაშვილი ხაზს უსვამს, რომ მის შვილს დაკავებისას ტვინის შერყევა ჰქონდა, რადგან მას „რუსთავი ორის“ თანამშრომელმა დაარტყა, თუმცა, კრიმინალური პოლიციის წარმომადგენლებს აღნიშნული არ გაუთვალისწინებიათ და ისინი  უხეშად იქცეოდნენ. 
ლადო სადღობელაშვილის დედა აღდგომის შემდეგ შიმშილობის აქციას აანონსებს. ამბობს, რომ შიმშილობას დაკავებულებიც დაიწყებენ და მათ გლდანის ციხეში მყოფი პატიმრების დიდი ნაწილი შეუერთდება, რადგან „ქრისტიანობის დამცველ ახალგაზრდებს“ პატიმრები სოლიდარობასა და მხარდაჭერას უცხადებენ. – „მთელი ციხე გუგუნებდა, როცა ბიჭები კორპუსში აიყვანეს,  - გმირებო, თქვენ გენაცვალეთო, ასე მიმართავდნენ დაკავებულებს“, - ამბობს თამარ იოვაშვილი. 
რა მოხდებოდა, საპატრიარქოს ერთი განცხადება რომ გაეკეთებინა მათ მხარდასაჭერად? არ ეკუთვნოდათ? თუ იესო ქრისტესა და მორწმუნეთა ღირსების დაცვა „ქართული მარშის“ საქმეა და ეკლესიისა და საპატრიარქოსი - არა? - გიორგი გაბუნიას თავხედობისა და მის გამო „ქართული მარშის“ წევრთა დაჭერის გამო, ქართულ ეკლესიაში სერიოზული დაპირისპირებაა (ალია) 
ავტ.: ლევან ჯავახიშვილი 
ჟურნალისტი წერს, რომ შესაძლოა „ქართული მარშის“ წევრებს თამთა მურადაშვილის მანქანა არ დაუზიანებიათ და ის „რუსთავი ორის“ თანამშრომლებმა განზრახ დაამტვრიეს, თუმცა, ამის გარკვევა რთულია, რადგან ირაკლი შოთაძე და პროკურატურა ბიძინა ივანიშვილის მარიონეტებად გვევლინებიან, ექსპრემიერს კი „ქართული მარშის“ დისკრედიტაცია აწყობს. 
სტატიის ავტორი საპატრიარქოსა და მრევლს აკრიტიკებს და ფიქრობს, რომ ადამიანებს, რომლებმაც თავი ქრისტიანობის დასაცავად გასწირეს, სასულიერო პირებმა და მორწმუნეებმა მხარდაჭერა უნდა გამოუცხადონ. მისი აზრით, სამარცხვინოა, რომ როცა საპატრიარქოს სურს პროცესებისგან გამიჯვნა, სასულიერო პირები კონკორდატსა და სახელმწიფო საქმეებში ჩაურევლობის პირობას ასახელებენ, სურვილის შემთხვევაში კი ამ ყველაფერს ივიწყებენ. – „სასულიერო პირების უმრავლესობამ საკუთარ საქმეებს რომ მიხედა, ღმერთი დაივიწყა, იმიტომ აქვს დედა ამ ქვეყანას ნატირები“, - წერს ჟურნალისტი ლევან ჯავახიშვილი და მორწმუნე საზოგადოებას ქუჩაში გამოსვლისაკენ მოუწოდებს. 
„ალია“ კონფიდენციალურ წყაროზე დაყრდნობით წერს, რომ საპატრიარქოში დიდი დაპირისპირებაა და დაბალი იერარქიის მქონე მღვდლები „ქართული მარშის“ წევრების მხარდასაჭერად ათეულ ათასიანი აქციის გასამართად პატრიარქისგან კურთხევას ითხოვდნენ, თუმცა, ილია მეორე სინოდის წევრებმა დაარწმუნეს, რომ პროტესტს პოლიტიკური პარტიები გამოიყენებდნენ, ამიტომაც, კათოლიკოს პატრიარქმა აქციის ჩატარების კურთხევა არ გასცა. 

მასალაში ჟურნალისტი ხაზს უსვამს, რომ სასულიერო პირები ბიზნესმენებად უნდა აღვიქვათ, რადგან ისინი ბიზნესსაქმიანობას ეწევიან, შესაბამისად, გასაკვირი არაა, თუკი მაღალი იერარქიის წარმომადგენლები ხელისუფლებას არ უპირისპირდებიან, რადგან ბიზნესი ყოველთვის ფრთხილობს მთავრობასთან ურთიერთობისას. სტატიაში სამი მეუფის ალევერდელი მიტროპოლიტის, დავით მახარაძის, სამთავისის მიტროპოლიტის ანდრიას (ამირან გვაზავას) და ჭყონდიდელი მიტროპოლიტის პეტრე ცაავას ბიზნეს საქმიანობაა განხილული. 
გიორგი გაბუნიას წინააღმდეგ საქმე სტრასბურგში წავა - „მას ეს არ შერჩება და მის წინააღმდეგ სისხლის სამართლებრივი დევნა დაიწყება“  (ალია) 

ავტ.: დიანა ლიპარტელიანი 
ინტერვიუ ადვოკატ ზურაბ ჯორბენაძესთან 

ადვოკატი ზურაბ ჯორბენაძე „ალიასთან“ ინტერვიუში ამბობს, რომ პროკურატურაში გიორგი გაბუნიას წინააღმდეგ სარჩელი შეიტანა და მისი სისხლის სამართლის პასუხისგებაში მიცემა კონკრეტული  - 142-ე და 155-ე მუხლებით მოითხოვა. ჯორბენაძე მიიჩნევს, რომ გიორგი გაბუნიამ ქრისტეს შეურაცხმყოფელი ხუმრობა წინასწარ გათვალა და იცოდა, მას პროვოკაცია მოჰყვებოდა. ადვოკატი ხაზს უსვამს, რომ დღეს პროკურატურა კვლავ ნიკა გვარამიას სამეგობროთია დაკომპლექტებული და გამოძიების იმედი არ აქვს, თუმცა, საჩივარი მაინც შეიტანა, რათა სამომავლოდ საქმის სტრასბურგში გაგრძელება გახდეს შესაძლებელი. 
ზურაბ ჯორბენაძის განცხადებით, ნიკა გვარამიას მეგობარია ლევან მურუსიძე და საპროკურორო საბჭოს წევრად არჩეული ივანე კაკალიაც, თუმცა, „ქართული ოცნება“ ამ ფაქტებს ყურადღებას არ აქცევს. 
თითქოს რუსი დიპლომატი გააძევეს საქართველოდან ეს არის სასაცილო, უბრლოდ როცა არ გაქვს რუსეთთან დიპლომატიური ურთიერთობა, რომელ დიპლომატის გაშვებაზე ლაპარაკობ? (ალია) 
ავტ.: ლაურა აბრამია 

ინტერვიუ მერაბ შათირიშვილთან 

მერაბ შათირიშვილი აცხადებს, რომ საქართველოს სახელმწიფოებრივი იდეოლოგია არ გააჩნია და ხელისუფლება იმ პრინციპით მოქმედებს, რასაც დასავლეთი კარნახობს. რესპოდენტის თქმით, სასაცილოა, რომ საქართველო რუსი დიპლომატის სტატუსით ქვეყნიდან აძევებს ადამიანს, რომელიც შვეიცარიის დიპლომატიური კორპუსის წარმომადგენელია და რუსეთში წამსვლელთათვის სავიზო ნებართვებს გასცემს. შათირიშვილი მიიჩნევს, რომ მსგავსი უგუნური ნაბიჯებით საქართველო თავს საფრთხეში იგდებს და ეს ქმედებები ხელს აძლევს აზერბაიჯანს, სომხეთს, რუსეთსა და თურქეთს, რადგან ამ ქვეყნებს ჩვენს ტერიტორიაზე საკუთარი ინტერესები აქვთ. 
მერაბ შათირიშვილის განცხადებით, დღეს ქვეყანაში პოლიტიკური ქაოსია და ყველა ელოდება რა პოზიცია ექნება ამა თუ იმ საკითხზე ბიძინა ივანიშვილს. მისი თქმით, გაუმართლებელია, რომ პარტიის თავმჯდომარე პრემიერ-მინისტრი იყოს, რადგან ამ შემთხვევაში დაბალანსების შანსი იკარგება. 
ბაჩუკი ქარდავა ახლა რომ უპირისპირდება ხეგლეჯია ივანიშვილის კაპრიზებს, 25 წლის წინათ ხე-ტყის ბიზნესში სწორედ ედპ ჩაენაცვლა ჭიტლაყით ციხეებში შეყრილ „მხედრიონელებს“ (ალია) 

ავტ.: ნანა სულავა 

ჟურნალისტი ბაჩუკი ქარდავას აკრიტიკებს და მას რუსული ტანკების ნაკვალევის მკოცნელად მოიხსენიებს. სტატიაში ნათქვამია, რომ „ედპ“ და მისი ხელმძღვანელი ბაჩუკი ქარდავა ყველა დროს ერგებიან და ქარდავას 1989 წელს შექმნილი ორგანიზაცია „ქართველები საქართველოსთვის“ ახლაც წარმატებით ახერხებს პუტინისთვის ხოტბის შესხმას. 
მასალის ავტორი გაოცებულია იმ ფაქტით, რომ ბაჩუკი ქარდავა, რომელიც 25 წლის წინ ხე-ტყის ბიზნესში „მხედრიონელებს“ ჩაენაცვლა, ახლა „ხეგლეჯია ივანიშვილის კაპრიზებს უპირისპირდება“. 
სტატიაში კახეთის გუბერნატორი ირაკლი ქადაგიშვილიცაა გაკრიტიკებული, რომელიც ადრე „ედპ“-ს წევრი იყო, ახლა კი „ქართულ ოცნებაში“ გადმოინაცვლა. 
„ქმარი ცოლს აცილებდა იტალიაში... რაც იქ ვნახე, მეგონა, გული გამისკდებოდა“ (ალია) 
ავტ.: ლაურა აბრამია

ინტერვიუ „თავისუფალი საქართველოს“ წევრ გია ყრუაშვილთან

გია ყრუაშვილი „ალიასთან“ ქვეყანაში არსებულ მდგომარეობაზე საუბრობს. ამბობს, რომ ქართველების განადგურება მიზანმიმართულად მიმდინარეობს  - ქვეყანაში ერთი მხრივ, ლგბტ თემის პროპაგანდა და რელიგიის შეურაცხყოფაა გააქტიურებული, მეორე მხრივ კი, უკიდურესი სიღარიბეა გამეფებული და მოქალაქეების დიდი ნაწილი ოჯახის სარჩენად ემიგრაციაში მიდის. ყრუაშვილი აეროპორტში ნანახსაც აღწერს და ყვება, რომ გულსაკლავია იმის ნახვა თუ როგორ იყოფა ოჯახები და როგორ ემშვიდობებიან სამუშაოდ წამსვლელებს შვილები თუ ქმრები. 
სამსაათნახევარში მისული სასწრაფო (!!!) „დახმარება“ !!! (ალია) 
ავტ.: თამო კეშელავა 

სტატიის თანახმად, სასწრაფო დახმარება ხშირად გამოძახებიდან რამდენიმე საათის შემდეგ მიდის ადგილზე, თუმცა, მერიასა და ჯანდაცვის სამინისტროს მსგავს შემთხვევებზე რეაგირების ბერკეტები არ გააჩნიათ და უკმაყოფილო მოქალაქეს მხოლოდ საჩივრის დაწერა შეუძლია. – „კეთილი ინებოს ქალაქის მერიამ და გვაჩვენოს, როგორ უნდა ინებოს კეთილი სახელმწიფო უწყებამ თუ კერძო სამსახურმა და დაამატოს კადრი იქ, სადაც სჭირდება“, - ნათქვამია სტატიაში. 
ქუჩაში ქალმა ქვას ფეხი რომ წამოჰკრას და წაიქცეს, წამოდგომაში მამაკაცი ნაღდად არ უნდა მიეხმაროს! (ალია) 
ავტ.: გიორგი მუმლაური 

ავტორი წერს, რომ ბოლო დროს სექსუალური შევიწროვების თემა მსოფლიოში განსაკუთრებულად აქტუალურია და ამ საკითხმა გამოხმაურება საქართველოშიც ჰპოვა. ჟურნალისტი ძალადობას ჰგმობს, თუმცა, აქვე ხაზს უსვამს, რომ თემა საკმაოდ მნიშვნელოვანია და ხშირად მას ცალკეული პირები ოპონენტების კარიერის დასასამარებლადაც იყენებენ. 
პრაიმტაიმი

რატომ აგვიანებს გიორგი მარგველაშვილი პარლამენტში მისვლას? (პრაიმტაიმი)

ავტ. ქეთი ხატიაშვილი

სტატიაში ნათქვამია, რომ პრეზიდენტი გიორგი მარგველაშვილი პარლამენტის წინაშე წლიური ანგარიშით წარდგენას აგვიანებს. პარლამენტის რეგლამენტის მიხედვით, პრეზიდენტი საკანონმდებლო ორგანოში საგაზაფხულო სესიის პირველივე სხდომაზე უნდა გამოცხადებულიყო.

ექსპერტი ლევან ალაფიშვილი აცხადებს, რომ პრეზიდენტი კანონს არ არღვევს, თუმცა, იქვე დასძენს: „საპარლამენტო ტრადიციებისთვის მნიშვნელოვანი და სწორი იქნებოდა, საგაზაფხულო სესიის პირველივე სხდომაზე მისულიყო, სახელმწიფო ინსტიტუტების პატივისცემაც ამას ითხოვდა, უკეთესი იქნებოდა...“ მისივე თქმით, პრეზიდენტმა არა რეგლამენტი, არამედ ტრადიცია დაარღვია. 
საპარლამენტო ოპოზიციაში მიიჩნევენ, რომ მარგველაშვილი ჯერ ვერ ჩამოყალიბდა, აპირებს საპრეზიდენტო არჩევნებში მონაწილეობას თუ არა, ამიტომაც დაბნეულია და არ იცის, როგორი პოზიცია დააფიქსიროს.

ექსპერტების ნაწილი დარწმუნებულია, რომ მარგველაშვილი შემოდგომისთვის გადადებს გამოსვლას, რაც იმას ნიშნავს, რომ ის საპრეზიდენტო მარათონში აუცილებლად ჩაერთვება და საპარლამენტო ტრიბუნასაც საამისოდ გამოიყენებს.

რუსული პროვოკაციები, სამშვიდობო მოლაპარაკებების შანსები და თბილისის გეგმები (პრაიმტაიმი)

ავტ. ქეთი ხატიაშვილი

ინტერვიუ ქეთევან ციხელაშვილთან.

რუსეთ საქართველოს ურთიერთობაზე და ამ მიმართულებით ბოლო დროს განვითარებულ მოვლენებზე გამოცემას ესაუბრება შერიგებისა და თანასწორობის საკითხებში სახელმწიფო მინი​სტრი ქეთევან ციხელაშვილი. მისი განმარტებით, საქართველოს აღებული აქვს ძალის გამოუყენებლობის შესახებ ცალმხრივად და იურიდიულად გამყარებული ვალდებულება, ცალსახად გაცხადებული აქვს სამშვიდობო პოლიტიკა,თუმცა, ერთადერთი მხარე, რომელსაც ასეთი ვალდებულება არ გაუმყარებია საპასუხოდ, ეს არის რუსეთი. ამასთან, არჩილ ტატუნაშვილის საქმე აჩვენებს, რომ საოკუპაციო რეჟიმისთვის ადამიანები, მათი სიცო​ცხლე და უფლებები, განურჩევლად ეთნიკური წარმომავლობისა, არაფერს ნიშნავს.

რესპონდენტის შეფასებით, პრემიერ-მინისტრი გიორგი კვირიკაშვილის მიერ რუსეთის მისამართით გაჟღერებული განცხადება იყო საქართველოს ძალიან ღია განაცხადი იმის თაობაზე, როგორ წარმოუდგენია მას სამშვიდობო პროცესის გაგრძელება.
ციხელაშვილი ასევე პასუხობს ჟურნალისტის კითხვებს ოთხოზორია-ტატუნაშვილის სიაზე, სკრიპალის საქმეზე „ძალის გამოუყენებლობის შესახებ შეთანხმებაზე“ და ოკუპირებულ  რეგიონებთან ურთიერთობაზე. 

რუსეთის ჯაშუშური თამაშები (პრაიმტაიმი)

ავტ. მირიან ბოქოლიშვილი

სტატიის ავტორი წერს, რომ რედაქციისთვის ცნობილი გახდა სკანდალური ინფორმაციიის შესახებ, რომელიც შესაძლოა, არა მხოლოდ ქართული სპეცსამსახურების, არამედ დასავლელი პარტნიორების ყურადღების საგანიც კი გახდეს. საქმე ეხება 2016 წელს მონტენეგროში რუსეთის სამხედრო დაზვერვის მიერ დაგეგმილ სამხედრო გადატრიალებას, რომლის ერთ-ერთი მთავარი ფიგურანტი იყო საქართველოს ხშირი სტუმარი, რუსეთის გრუ-ს ოფიცერი ვლადიმერ პოპოვი.
სტატიის თანახმად, პოპოვის საქართველოში ვიზიტები ემთხვევა მონტენეგროში შეთქმულთა კრიმინალური ქსელის ჩამოყალიბების პერიოდს. 2012 წლის ნოემბრიდან 2015 წლის ოქტომბრამდე პერიოდში, პოპოვი 8-ჯერ იმყოფებოდა საქართველოში. 
სტატიაში ასევე ნათქვამია, რომ ამჯერად, პოპოვი მართლმსაჯულებას რუსეთში ემალება მონტენეგროში ჩადენილი დანა​შაულებისთვის გასამართლების შიშით, თუმცა, გრუ-სა და ეფესბე-ს სხვა ოფიცრები, ალბათ, დანამდვილებით განაგრძობენ საქართველოში საიდუმლო ვიზიტებს და ოკუპანტი ქვეყნის ინტერესების გათვალისწინებით მოქმედებას. 

ბადრი პატარკაციშვილის ცხედარს შესაძლოა, ექსჰუმაცია ჩაუტარონ / ია პატარკაციშვილი: „ჩვენი ოჯახისთვის ასეთი მოთხოვნის შესახებ უცნობია“ (პრაიმტაიმი)

ავტ. ქეთი ხატიაშვილი

სტატიის თანახმად, ბრიტანული და ფრანგული გამოცემები წერენ, რომ ლონდონი ბორის ბერეზოვსკის ბიზნესპარტნიორის ბადრი პატარკაციშვილის ცხედრის ექსჰუმაციის საკითხს განიხილავს. საკითხი აქტუალური სკრიპალის საქმის შემდეგ გახდა. 
გამოცემა „Express“ აქვეყნებს ბადრი პატარკაციშვილის მეგობრის ციტატას, რომელმაც ანონიმურად დარჩენა ისურვა და განაცხადა, რომ ბიზნესმენის ცხედრის ექსჰუმაცია აუცილებელია და შესაბამისმა ორგანოებმა ეს უნდა გააკეთონ. მისივე განმარტებით, თავის დროზე პოლიციას ტოქსიკური ექსპერტიზა არ ჩაუტარებია.
თუმცა, როგორც რუსულ მედიაში წერენ, გარდაცვლილი ბიზნესმენის ოჯახის წევრებმა ამის შესახებ არაფერი იციან: „ჩვენი ოჯახისთვის ასეთი მოთხოვნის შესახებ უცნობია. ამ საკითხზე ჩვენამდე არანაირი ინფორმაცია არ მოსულა“, – ამბობს გარდაცვლილის შვილი ია პატარკაციშვილი.

პანკისელ ვახა ბუგიევს, რომელიც სირიაში 2016 წელს დაიღუპა, ინტერპოლი ისევ წითელი ცირკულარით ეძებს (პრაიმტაიმი)

ავტ. მირიან ბოქოლიშვილი

სტატიაში ნათქვამია, რომ ინტერპოლის საერთაშორისო ბიურო წითელი ცირკულარით საქართველოს არაერთ მოქალაქეს ეძებს. მათ ნა​წილზე ძებნა ქართული მხარის მოთხოვნით არის გამოცხადებული, ნაწილი კი სიაში უცხო ქვეყნის მიმართვის საფუძველზე მოხვდა.
„პრაიმტაიმი“ საერთაშორისო ძებნილთა სიას გაეცნო და აღმოაჩინა, რომ მასში არიან ადამიანები, რომლებიც უკვე კარგა ხანია, შესაბამის სასჯელს იხდიან. სიაში აღმოჩნდნენ გარდაცვლილი ადამიანებიც, მაგალითად, პანკისელი ვახა ბუგიევი, ის 2016 წლის მარტში სირიაში, საბრძოლო მოქმედებების დროს დაიღუპა, თუმცა ინტერპოლი დღემდე წითელი ცირკულარით ეძებს.
სტატიაში ასევე მოთხრობილია რამდენიმე საქმის შესახებ, რომელთა ფიგურანტებიც ინტერპოლის მიერ იძებნებიან, თუმცა, ყველა მათგანი ან უკვე დაკავებულია, ან ცოცხალი აღარ არის. 
მინისტრის შეცვლილი ბრძანება (პრაიმტაიმი)

ავტ. მირიან ბოქოლიშვილი

„პრაიმტაიმს“ დაუკავშირდა სამხედრო მოსამსახურეთა ერთი ჯგუფი, რომელიც თავდაცვის სამინისტროს მიმართ სასამართლო დავის წარმოებას გეგმავს. მათი თქმით, თავდაცვის უწყებამ მათ კუთვნილი კომპენსაციების გაცემაზე უარი უთხრა, შესაბამისი გადაწყვეტილების გასამყარებლად კი საგანგებოდ შეიცვალა მინისტრის ბრძანება. სამხედრო მოსამსახურეებმა ანონიმურობის დაცვით რედაქციას გადასცეს ამ საკითხთან დაკავშირებით თავდაცვის სამინისტროს მაღალჩინოსნებს შორის არსებული მიმოწერა. 
2016 წლის 15 ივლისს გენერალური შტაბის უფროსის ვა​ხტანგ კაპანაძის მიერ თავდაცვის მინისტრის მოვალეობის შემსრულებლის, დავით ებრალიძის სახელზე გაგზავნილ წერილში ნათქვამია, რომ იმ სამხედრო მოსამსახურეებს, რომლებმაც კონტრაქტის საფუძველზე იმსახურეს ოთხი წლის ვადით, კონტრაქტი შეუწყდათ ვადის გასვლის გამო და ახალი კონტრაქტ​ის გაფორმებამდე არ გასულა 2 წელზე მეტი, კონტრაქტის დასრულების შემდეგ კი მიეცემათ ერთჯერადი დახმარება.
თავდაცვის სამინისტროს ფინანსების მართვის დეპარტამენტის უფროსის მოვალეობის შემსრულებელი თეა ხარაზიშვილი კი J-1 პირადი შემადგენლობის დეპარტამენტის უფროსს უგზავნის წერილს, რითიც ირკვევა, რომ ხსენებულ სამხედრო მოსამსახურეებზე კომპენსაციის გაცემა არ იგეგმება.

თავდაცვის სამინისტროს პრესსამსახური კი განმარტავს, რომ საჯარო დაწესებულებაში შრომის ანაზღაურების შესახებ ახალი კანონმდებლობის ამოქმედების შემდეგ საჭირო გახდა მთელ რიგ ნორმატიულ აქტებში ცვლილებების შეტანა. რაც შეეხება კონკრეტულ სამხედრო მოსამსახურეებს, უწყების გადაწყვეტილებით, მათთვის ერთჯერადი დახმარების გაცემა გათვალისწინებული არ არის.

სოციალური ნაღმები „სითი ინსტიტტუტის“ გენგეგმაში (პრაიმტაიმი)

ავტ. ქეთი ხატიაშვილი

სტატიაში ნათვქამია, რომ თბილისის მერი კახა კალაძე ქალაქის გენგეგმაზე მომუშავე ჯგუფს „სითი ინსტიტუტს“ სერიოზულ პრეტენზიებს უყენებს, რადგან აღმოჩნდა, რომ დოკუმენტში არც კერძო საკუთრების უფლებაზე და მის დაცვაზე და არც სხვა სასიცოცხლოდ მნიშვნელოვანი პრობლემების გადაწყვეტის მეთოდებზეა საუბარი. მერიის შენიშვნებზე და გენგეგმის უარყოფით მხარეებზე „პრაიმტაიმს“ თბილისის მერის მოადგილე ილია ელოშვილი ესაუბრა. მისი განმარტებით, დოკუმენტი შედგება 6 ნაწილისგან, საიდანაც 5 სრულიად დამაკმაყოფილებელია,  ხოლო მეექვსე ეტაპის დოკუმენტში მათ უნდა შემოეთავაზებინათ ამ გენგეგმის განხორციელების საშუალებებიც და სწორედ აქ იჩენს თავს  პრობლემა: „ჩვენ ვერანაირად ვერ დავინახეთ, როგორ შეიძლება ამ გენგეგმის განხორციელება. სწორედ ეს არის კონკრეტული პრეტენზია, რომელსაც ვაყენებთ. ჩვენ ვკითხულობთ: რატომ არ დაგვისახეთ ისეთი აქტივობები, რომ სწორად შევასრულოთ და მივიდეთ, საბოლოო ჯამში, იქამდე, რასაც ახალი განახლებული გენგეგმა ჰქვია. ეს არის მათთან პრეტენზია.“ - ამბობს ელოშვილი და აქვე დასძენს, რომ ამ დოკუმენტის მიღება წარმოუდგენელია კერძო საკუთრების გათვალისწინების გარეშე და აღნიშნული გენგეგმის დამტკიცება იმის დაშვებაა, რომ ქალაქში კერძო საკუთრების უფლება არ არსებობს. 
მერის მოადგილე ამბობს, რომ არ არის სრულყოფილი ტრანსპორტის დარგში გაცემული რეკომენდაციებიც, რადგან ისინი იძლევიან პირდაპირ მითითებებს, არსებულ ვითარებაში მისი განხორციელების გზებზე და თანმიმდევრობაზე კი არაფერს წერენ. 
ელოშვილი დასძენს, რომ მერიას ქალაქის განვითარების გენგეგმაზე სერიოზული სამუშაოს ჩატარება მოუწევს და დღეს გახდება ცნობილი,  მერია ჩაატარებს მას თუ ვინმე სხვა.

ასავალ-დასავალი

გია ხუხაშვილი: გარანტიას გაძლევთ, რომ კვირიკაშვილის წასვლას „რამდენიმე წელი“ ნამდვილად არ დაჭირდება! („ასავალ-დასავალი“)

ავტ.  ჯაბა ხუბუა  

გია ხუხაშვილი: „ - ვამბობდი და ახლაც ვამბობ, რომ კვირიკაშვილი პოლიტიკურად დამთავრებულია, ხოლო ამის გაფორმება ტექნიკურად როდის მოხდება, დროის საკითხია... საზოგადოება დაძინებას არ აპირებს და არ დაელოება, როდის მორჩება კვირიკაშვილი „სახლობანას“ თამაშს... მისი წასვლა გარდაუვალია... შეეძლო რბილი სცენარით წასულიყო, მაგრამ ეს არ მოინდომა... რბილ სცენარში ის იგულისხმებოდა, რომ კვირიკაშვილი პრემიერობიდან რაც შეიძლება სწრაფად წასულიყო და ცოტა ხნის მერე მშვიდად გადამჯდარიყო პრეზიდენტის სავარძელში, მაგრამ როგორც ჩანს, ეს არ მოინდომა, რის გამოც პრემიერობიდან პირდაპირ სახლში მოუწევს წასვლა და ყოველგვარ პოლიტიკურ პერსპექტივას დაემშვიდობება... ალავიძის მუშაობასთან დაკავშირებით ხელისუფლების შიგნით უხერხული კითხვები გაჩნდა და მოხდა ის, რაც საქართველოში ყოველთვის ხდება - მინისტრები, რომელთა მიმართაც კითხვები ჩნდება ან ბიზნესში მიდიან, ან უცხოეთში სასწავლებლად... კვირიკაშვილის ერთ-ერთი მთავარი პრობლემა ის არის, რომ მას ხელისუფლებაში არ ჰყავს საკუთარი გუნდი... კვირიკაშვილის კადრებად მხოლოდ ინფრასტრუქტურის მინისტრი ალავიძე და საგარეო საქმეთა მინისტრი ჯანელიძე მოიაზრებოდნენ, თუმცა კვირიკაშვილს ახლა ალავიძეც გამოაცალეს... მაია ცქიტიშვილის მინისტრად დანიშვნას ორივე ხელით მივესალმები, რადგან მას კარგად ვიცნობ და თამამად შემიძლია ვთქვა, რომ ამ ხელისუფლებაში ერთ-ერთი ყველაზე წესიერი, კომპეტენტური და კეთილბუნებოვანი ადამიანია... ქვეყანაში მმართველობით კრიზისი გვაქვს და სახელისუფლო ვერტიკალის დეგრადაციას ერთი მინისტრის მეორეთი ჩანაცვლება ვერაფერს უშველის.“

მამუკა არეშიძე: არჩილ ტატუნაშვილის თითები მაგიდაზე ლურსმნებით დააჭედეს! („ასავალ-დასავალი“)

ავტ.  დიტო ჩუბინიძე  

მამუკა არეშიძე: „ - ეს სპეცოპერაცია პუტინის არჩევნების წინ საქართველოს წინააღმდეგ დაიგეგმა, რათა მერე ვიღაცას კრემლში ხმამაღლა განეცხადებინა, რომ საქართველო ამერიკელების მიერ გაწვრთნილ და მომზადებულ დივერსანტებს სამხრეთ ოსეთში აგზავნის! ტატუნაშვილი უბრალოდ ჩაჯდა ამ სქემაში... ედუარდ კოკოითს არც ტატუნაშვილის მკვლელობაზე შესტკივა გული და არც ქართველთა ბედი ადარდებს. იგი გამწარებულია ბიბილოვზე, ბიბილოვის გარემოცვაზე და ეს აყვირებს მას... ავსტრიამ პრინციპულად თქვა უარი ქვეყნიდან რუსი დიპლომატების გაძევებაზე, მაგრამ ჩვენმა ხელისუფლებამ ვერ გაუძლო მსგავს ზეწოლას... კვირიკაშვილს ან არ უნდა ეთქვა ის, რაც რუსეთის მიმართ თქვა, ანდა არ უნდა გაეკეთებინა ის, რაც გავაკეთეთ!.. აშკარაა, რომ საერთაშორისო ზეწოლის გარდა ხელისუფლების შიგნით ვიღაცამ სიტუაცია ისე არია, რომ მთელი სახელმწიფოსა და მმართველი გუნდის დისკრედიტაცია მოახდინა.“

არნო ხიდირბეგაშვილი: თქვენ უბრალო ანგლოsexები ბრძანდებით, არც მიწისა ხართ და არც ცისა! („ასავალ-დასავალი“)

ავტ.  არნო ხიდირბეგაშვილი  

ხიდირბეგაშვილი აცხადებს, რომ ინგლისი ცდილობს 2018 წლის რუსეთის ფეხბურთის ჩემპიონატი ჩაშალოს და ამიტომაც აგენტის მოწამვლა მოიმიზეზა. საქართველო კი, არ უნდა ჩაერიოს ამ „გარჩევებში“. „რატომ წერს კვირიკაშვილი კრემლში წერილს - რაც იყო, იყო, მოდი, მომავალ თაობებზე ვიფიქროთ და შერიგებაზე ვილაპარაკოთო, მეორე დღეს კი პარლამენტი ტატუნაშვილი-ოთხოზორიას რეზოლუციას ღებულობს?“ - წერს ხიდირბეგაშვილი.

ჯონდი ბაღათურია: რუსეთი საქართველოს ბირთვულ რაკეტებს დაუმიზნებს! („ასავალ-დასავალი“)

ავტ.  გიორგი გიგაური  

ბაღათურია უარყოფითად აფასებს გადაწყვეტილებას საქართველოდან რუსი დიპლომატების გაძევების შესახებ. „ - არ არის ეს მარაზმი? არ არის ეს კვირიკაშვილის მთავრობა უტვინო, უმწეო და მფრთხალი?... კვირიკაშვილის მთავრობამ საქართველო გაწირა“, - აცხადებს ბაღათურია.

სოსო მანჯავიძე: გენდერული კვოტირება საქართველოს საძირკველში ჩადებული შენელებული მოქმედების ნაღმია!//პრემიერი კვირიკაშვილი ამ დრომდე ინსტრუქტაჟს შეერთებული შტატებიდან იღებს! („ასავალ-დასავალი“)

ავტ.  ნატო ფოცხიშვილი  

თბილისის საკრებულოს წევრი სოსო მანჯავიძე აცხადებს, რომ „რუსეთთან მოლაპარაკებაც არარეალურია, რადგან მომლაპარაკებელიც არავინ არის. ვინ უნდა დაელაპარაკოს საქართველოს ხელისუფლებიდან ერდოღანს ან პუტინს... კვირიკაშვილმა ერთი წერილი დაწერა და ძლივს გადაურჩა ლიბერალური ფრთის შემოტევას, თავს ვერ ჰყოფდა კანცელარიიდან. ის შეიძლება დღეს იყოს და ხვალ თანამდებობიდან გაუშვან, რადგან არა აქვს რეალური ძალაუფლება და ამ დრომდე ინსტრუქტაჟს შეერთებული შტატებიდან იღებს... საქართველო გეოპოლიტიკური ქათმის როლშია... გენდერული კვოტირების საკითხის განხილვა არათუ შეურაცხმყოფელია იმ ქვეყნისათვის, სადაც ლეკვი ლომისა სწორია, არამედ დამღუპველია საქართველოსთვის... შემდეგი განხილვის საკითხი ჰომოსექსუალების კვოტა იქნება, რითაც კიდევ უფრო მეტად გაძლიერდება ლიბერალური ფაშიზმი საქართველოში!... ქართული ოცნება, როგორც პარტიული ორგანიზაცია მთლიანად პარალიზებულია.“

„კავკასიის“ პირდაპირ ეთერში დაპატიმრებული ყოფილი პოლიტპატიმრის ლევან ჩაჩუას ღია წერილი ხელისუფლებას! („ასავალ-დასავალი“)

ავტ.  ზაზა დავითაია  

ლევან ჩაჩუა მიიჩნევს, რომ რუსთავი-2-ის საქმის გამო დაკავებულები სინდისის პატიმრები არიან. „ - თუ ხელისუფლება გინების გამო ადამიანების ციხეებში დამწყვდევას შეუდგება, დაე, პირველ რიგში მოქმედი ჩინოსნები, პარლამენტარები, ღვთისმგმობი ჟურნალისტები და თვით პრემიერ-მინისტრი კვირიკაშვილი დაიჭიროს... ვაფრთხილებ ხელისუფლებას: თუ დაუყოვნებლივ არ შეწყვეტს ქართველი ერის დაბეჩავებისა და გადაგვარების უშედეგო მცდელობას, მძლავრ საპროტესტო ტალღას მიიღებს და ვეღარ გადაურჩება ერის რისხვას!“ - აცხადებს ჩიჩუა.

კახა კუკავა: ოცნების ხელისუფლება ხელს აფარებს ზვიადის მკვლელ შევარდნაძის რეჟიმს!//sos 25 წელი გადის! („ასავალ-დასავალი“)

ავტ.  გიორგი გიგაური  

კუკავა აცხადებს, რომ „სტრასბურგის სასამართლომ სანდრო გირგვლიანის საქმის მსგავსად უნდა აიძულოს ეს ხელისუფლება, ბოლომდე მიიყვანოს ზვიად გამსახურდიას საქმის გამოძიება!... წელს, 31 დეკემბერს 25 წელი შესრულდება ზვიად გამსახურდიას მკვლელობიდან და ხელისუფლება შეეცდება ხანდაზმულობის გასვლის მოტივით საქმე საერთოდ დახუროს... ოცნების ხელისუფლება შევარდნაძის პუტჩისტური რეჟიმის მემკვიდრეა... შეადარეთ საქართველოს ეროვნული ინტერესების თავგამოდებით დამცველი ზვიად გამსახურდია რომელიღაც კვირიკაშვილს, რომელსაც ამერიკის საელჩოს მესამე რანგის კლერკიც კი უბრძანებს, ამდენი და ამდენი მიგრანტი უნდა შემოიყვანო საქართველოშიო და ესეც სმირნაზე დაუდგება - არის უფროსოო... მკვდარი ზვიად გამსახურდიასი შურდა შევარდნაძესაც და სააკაშვილსაც! მკვდარი ზვიად გამსახურდიასი შურს ივანიშვილსაც! აღარაფერს ვამბობ კვირიკაშვილზე.“

კვირიკაშვილის შერჩევითი სამართალი: ქრისტეს დამცველებს სჯიან, ჟურნალისტ დავითაიაზე თავდამსხმელებს - არა! („ასავალ-დასავალი“)

ავტ.  ჯაბა ხუბუა  

პუბლიკაციის მიხედვით, ნაცზონდერი ფარნაოზ ჭკადუა, რომელიც „ასავალ-დასავლის“ ჟურნალისტს სასტიკად გაუსწორდა, არჩილ ტატუნაშვილის დაკრძალვაზე გამოჩნდა. ავტორის ინფორმაციით, „ასავალ-დასავლის“ ჟურნალისტის ცემისათვის ნაცზონდერებს ჯგუფური ხულიგნობის ბრალდებით აქვთ ბრალი წაყენებული და იგივე მუხლით არიან ბრალდებულნი ქართული მარშის წევრებიც, რომლებსაც გიორგი გაბუნიასათვის თითიც არ დაუკარებიათ, ეს კი ნიშნავს, რომ რუსთავი-2 ხელშეუხებელია. „ასეთი საოცნებო დემოკრატია ააშენა ქარულმა ოცნებამ“, - დასძენს ავტორი.

ლაშა არქანია: ჩემი მწამებლები დღესაც მაღალ თანამდებობებზე სხედან! („ასავალ-დასავალი“)

ავტ.  ზაზა დავითაია  

სააკაშვილის რეჟიმის უსამართლო მსხვერპლი ლაშა არქანია აცხადებს, რომ მის მწამებელ პოლიციელებს, რომლებიც სამეგრელო-ზემო სვანეთის განყოფილების თანამშრომლები იყვნენ,  პასუხი არ უგიათ დანაშაულისათვის. არქანია პრემიერს მიმართავს: „ - კვირიკაშვილო! შენ ჯალათებს მფარველობ და უსამართლობას უწყობ ხელს! არაადამიანებს, რომლებმაც მაწამეს და პრეზერვატივწამოცმული ჯოხით გაუპატიურება დამიპირეს - კანონის ფარგლებში პასუხი არ უგიათ.“

პუჭურა ნაცზონდერმა დასახვრეტი ხალხის სია გამოაქვეყნა! („ასავალ-დასავალი“)

ავტ.  ჯაბა ხუბუა  

ნაცზონდერმა ავთანდილ კემულარიამ, რომელიც 2014 წელს „ასავალ-დასავლის“ ჟურნალისტ ზაზა დავითაიას გაუსწორდა ფიზიკურად, რამდენიმე დღის წინ სოციალურ ქსელში ქართული სახელმწიფოებრიობის მტერი დასახვრეტი ხალხის სია გამოქვეყნა. სია 152-კაციანია. მასში შედიან: ვლადიმერ პუტინი, კახა მიქაია, ილია მეორე, ბიძინა ივანიშვილი, რობერტ სტურუა, კახი კავსაძე, მამუკა არეშიძე, ლალი ბადურაშვილი  და სხვები.

სოსო შატბერაშვილი: მინდა ვკითხო ირაკლი კობახიძეს, მიგრანტებს შიდსის ვირუსზე ამოწმებთ? ვინმე სწავლობს მათ ფსიქიკურ ჯანმრთელობას? ან ცე ჰეპატიტზე მოწმდებიან მიგრანტები? („ასავალ-დასავალი“)

ავტ.  გიორგი გიგაური  

სოსო შატბერაშვილი ირაკლი კობახიძეს მიმართავს: „ - როდესაც ქვეყანაში ათასი დევნილი გყავს და შენ ამ დროს ევროპელი პარტნიორების წინაშე ამაყობ, ათასობით არაბ თუ აფრიკელ მიგრანტს მაინც ვიღებთო, ეს სრული კატასტროფაა - მორალურიც, ზნეობრივიც და პოლიტიკურიც... ვერანაირად ვერ წარმოვიდგენდი, რომ ხელისუფლებაში ნაცებზე უარესი ვინმე მოვიდოდა... რუსეთმა ბაზარი რომ დაგვიკეტოს, დიდი ბრიტანეთი დაგვეხმარება?... რუსი დიპლომატების გაძევება საქართველოდან ანტისახელმწიფოებრივი ქმედებაა“.

ღია წერილი საქართველოს ჯანდაცვის მონსტრის მოადგილეს ზაზა სოფრომაძეს! გაგრძელება იქნება... („ასავალ-დასავალი“)

ავტ.  დიტო ჩუბინიძე  

„ასავალ-დასავალი“ განაგრძობს მიმართვის გამოქვეყნებას ზაზა სოფრომაძისადმი.  მეორე წერილში ავტორი სოფრომაძეს შეახსენებს, რომ სოციალური მომსახურების სააგენტო „სააკაშვილის  ზონდერაგენტებისა და იდეური ნაცების ბუნაგია, სადაც საეჭვო ფინანსური ოპერაციები მიმდინარეობს“. პუბლიკაციის მიხედვით, სააგენტოდან პაციენტების სამკურნალო თანხების ძალზე დიდი ნაკადი ინგორყვას კლინიკისკენ მიემართება. თავის დროზე კი სააკაშვილის ხელისუფლებამ გადაწყვიტა „მიება“, სადაზღვევო ბიზნესი, რასაც კურატორობას ვანო მერაბიშვილი უწევდა. ავტორი წერს, რომ „ევექსის“ ქსელის მფლობელი ნიკოლოზ გამყრელიძე  ამირან გამყრელიძის ვაჟია, რომელიც დღეს დაავადებათა კონტროლის ცენტრს ხელმძღვანელობს. ამირან გამყრელიძის ქალიშვილი კი ინგოროყვას კლინიკის მეპატრონის რძალია. სწორედ ეს არის მიზეზი, რომ ინგოროყვას კლინიკა უპირატეს მდგომაროებაშია. ინგოროყვას კლინიკაშივე მუშაობს ვანო მერაბიშვილის „დოქსოპულო“ მამუკა ქაცარავა. პუბლიკაციის ავტორი ზაზა სოფრომაძეს „სააკაშვილის აგენტების დირექტორს“ უწოდებს.

გიორგი მუხიგულაშვილი: ქართულ მედიცინას კორუფციის ჭაობში ჩაძირული რუხი კარდინალი გიორგი თვალავაძე ხრავს! („ასავალ-დასავალი“)

ავტ.  გიორიგ მუხიგულაშვილი  

მოქალაქე გიორგი მუხიგულაშვილი აცხადებს, რომ ქართული მედიცინა კორუფციის ჭაობშია - ქვეყანაში მოქმედებს ულიცენზიო საავადმყოფოები და კარტერული შეთანხმებები, რასაც რუხი კარდინალი გიორგი თვალავაძე ხელძღვანელობს - სამედიცინო საქმიანობის რეგულირების სააგენტოს უფროსი. კორუფციული გარიგებების შედეგად არ დამდგარა არცერთი დამნაშავე ექიმის პასუხისმგებლობის საკითხი. საქმეები ხშირად იფარცხება თვალავაძის რეკეტიორების ძალისხმევით. ხშირია ექიმის სერტიფიკატის გაყიდვაც - ფასი 3500- 10000 ლარია. კორუფციაში იყვნენ მხილებულნი თვალავაძის მოადგილეები: დავით მაჭარაშვილი, ზაზა კოპლატაძე და გიორგი ბეჟანიშვილი. მუხიგულაშვილი აპირებს მომდევნო პუბლიკაციებშიც ისაუბროს სამედიცინო კანონდარღვევების შესახებ.

დიმიტრი ლორთქიფანიძე: ქრისტიანობის დაცვის გამო 6 ქართველი ვაჟკაცის დაპატიმრება სრულიად ქართველი ერის კონსოლიდაციის მიზეზი უნდა გახდეს! („ასავალ-დასავალი“)

ავტ.  ჯაბა ხუბუა  

დიმიტრი ლორთქიფანიძე: „ - ქარული მარშის დაკავებული წევრებისათვის წინასწარი პატიმრობის შესაფარდებლად არავითარი ფორმალური და ფაქტობრივი საფუძვლები არ არსებობდა... [მათი დაკავება] წმინდა წყლის პოლიტიკური გადაწყვეტილებაა... მოსამართლე დავით კურტანიძემ საუბედუროდ, პოლიტიკურ ზეწოლას ვერ გაუძლო... ამ 6 ადამიანის სახით საქართველოს ახალი პოლიტიკური პატიმრები ჰყავს... ხელისუფლებას ქართული მარშის წევრების ციხეში ჩასმა არ უნდოდა... საქმეში ჩაერია აშშ საელჩო, რომელმაც რუსთავი-2-ის წინააღმდეგ მიმართული აქცია საკუთარი ინტერესების საწინააღმდეგო აქტად  ჩათვალა... ქართულმა ოცნებამ სააკაშვილის რეჟიმის მაგალითზე უნდა იცოდეს - იმას, რასაც მას დღეს ამერიკის საელჩო და დასავლეთი აპატიებს, ხვალ არავითარ შემთხვევაში არ აპატიებს ქართველი ხალხი.“

მამა ბასილი: რამდენიმე დღის წინათ გამოცხადება მქონდა - რუსეთი აუცილებლად შემოიჭრება და საქართველოს ოკუპაციის საქმეს ბოლომდე მიიყვანს! („ასავალ-დასავალი“)

ავტ.  დიტო ჩუბინიძე  

მამა ბასილ მკალავიშვილი აცხადებს, რომ რუსეთის თავდასხმის შემთხვევაში ამერიკა საქართველოს დასაცავად თავს არ გამოიდებს და ეს ყველამ კარგად უნდა გააცნობიეროს. მამა ბასილი მოუწოდებს საქართველოს ხელისუფლებას უაზრო მსხვერპლს თავი აარიდოს და მოლაპარაკება დაიწყოს რუსეთთან.  მამა ბასილი ასევე აცხადებს, რომ ზვიად გამსახურდიას საქმის გამომძიებლებს მისცა ინფორმაცია, რომელიც მისთვის ციხეში ყოფნის პერიოდსა და მღვდლობისას გახდა ცნობილი. მამა ბასილი ვარაუდობს, რომ ედუარდ შევარდნაძე ზვიად გამსახურდიასაგან კაპიტულაციის აქტს ითხოვდა, მათი შეხვედრა 1993 წლის 27 დეკემბერს მოხდა თბილისის აეროპორტის ერთ-ერთ თვითმფრინავში. შეხვედრისას შევარდნაძეს თან ახლდნენ შოთა კვირაია და გია გულუა. მამა ბასილის აზრით, ქართული მარში დღეს საპატრიარქოს გასაკეთებელ საქმეს აკეთებს. მამა ბასილი ხელისუფლებას ქართული მარშის წევრების გათავისუფლებას მოუწოდებს, წინააღმდეგ შემთხვევაში ანათემით იმუქრება. ის, ასევე ამბობს, რომ ეკლესიაში ქაოსი და განუკითხაობა სუფევს.

ვალერი კვარაცხელია: საქართველოს სამი უდიდესი შიდა მტერი ჰყავს - მოსყიდული ქართველი პოლიტიკოსები, მოსყიდული არასამთავრობო ორგანიზაციები და მოსყიდული ჟურნალისტები! („ასავალ-დასავალი“)

ავტ.  ზაზა დავითაია  

ვალერი კვარაცხელია: „ - ვითარება უკიდურესად დაიძაბა. საქართველოს მატრაკვეცა ხელისუფლება კი გამოხტა და დასავლეთის მიბაძვით საქართველოდან რუსი დიპლომატები გააძევა. ეს სრული პოლიტიკური სიბეცეა, რომელიც მალე ბუმერანგივით მოგვიბრუნდება... ქართულმა ჟურნალისტიკამ, იშვიათ გამონაკლისებს არ ვგულისხმობ, ოცდაათი წლის განმავლობაში ამერიკელთა დავალებით შექმნა მტრის ხატი და საბოლოოდ დაგვაპირისპირა მეზობელ უზარაზარ სახელმწიფოსთან“.

ზვიად ტომარაძე: შევიმუშავე კანონპროექტი, რომელიც მორწმუნეებს შეურაცხყოფისაგან დაიცავს, ჯერი ახლა პარლამენტზეა! („ასავალ-დასავალი“)

ავტ.  ზაზა დავითაია  

დემოგრაფიული საზოგადოების დირექტორი ზვიად ტომარაძე აცხადებს, რომ რელიგიური გრძნობების დასაცავად შემუშავებული კანონპროექტი პარლამენტში ემზარ კვიციანმა წარადგინა. კანონპროექტი ჯარიმებსაც ითვალისწინებს და თავისუფლების აღკვეთასაც. ტომარაძის აზრით, აუცილებელია კანონი უმრავლესობის ინტერესებზე იყოს მორგებული.

ლევან ვასაძე: საქართველოში მამათმავალი ქრისტეს არ უნდა დასცინოდეს! („ასავალ-დასავალი“)

ავტ.  ჯაბა ხუბუა  

„ასავალ-დასავალი“ აქვეყნებს ლევან ვასაძის ტელემიმართვას საზოგადოებისადმი. ვასაძე ხელისუფლებას მოუწოდებს სასწრაფოდ იქნას მიღებული კანონი, რომელიც უზრუნველყოფს რელიგიური გრძნობების შეურაცხმყოფელთა დასჯას.

დღეს მეც  ჩავჯექი საკანში, სოლიდარობა ასეა... ჩემი ძმაკაცი ნიანგი გახსოვდეთ „სვაბოდაზეა“//ბიძინა ივანიშვილისა და ჟანი სიხარულიძის გასაუბრება („ასავალ-დასავალი“)

ავტ.  ჟანი სიხარულიძე  

გალექსილ დიალოგში საუბარია: რუსთავი-2-ის, როგორც „უფლის მგმობელთა საყუდელისა“ და „კავკასიის“, როგორც „მაცხოვრის ფეხის მკვნეტელი“ მაუწყებლობის შესახებ, ასევე - სასამართლო სისტემის, კემეროვოს ტრაგედიის, პაპუნა უგრეხელიძის გადადგომის, გენდერული პრობლემატიკის, ე.წ. კემულარიას სიის, ჯანდაცვის სისტემაში დასადგურებული სიბნელისა და „ათეისტური ნაცხროვის“ შესახებ. 

 რეზონანსი

ძაბირაძე: "ოცნების" შიგნით რამდენიმე ჯგუფს შორის ბრძოლა მიდის (რეზონანსი)
ავტ. ეკატერინე ბასილაია

 ინტერვიუ ვახტანგ ძაბირაძესთან

„კვირიკაშვილმა ირიბად მიანიშნა ყველას, მათ შორის პარტიის შიგნითაც, რომ მისი საქმიანობით ივანიშვილი უკმაყოფილო არ არის და მისი ჩანაცვლება დღის წესრიგში არ დგას. ამიტომ 2-3 თვეში მის გადადგომას არ ველოდები, თუმცა ეს მაინც პროცესებზეა დამოკიდებული, რა პროცესი განვითარდება. ასე რომ, პროგნოზი, ვის როგორ და რა ხასიათზე გაეღვიძება, არ შემიძლია", -ამბობს,  რეზონანსთან ინტერვიუში ვახტანგ ძაბირაძე. პოლიტოლოგი გაზეთთან ცოტა ხნის  წინ მთავრობაში განხორციელებულ ცვლილებაზე საუბრობს და აღნიშნავს, რომ ინფრასტრუქტურის სამინისტრო «ქართული ოცნებისთვის“  მტკივნეული ადგილია და სავარაუდოდ, სწორედ ამიტომ, ივანიშვილმა გადაწყვიტა ის განსაკუთრებულ კონტროლზე აიყვანოს. 

ძაბირაძე უახლოესი 3 თვის განმავლობაში  მთავრობაში ცვლილებებს არ ელის. მისი თქმით, პრობლემა სამ ნაწილად იყოფა: - ერთი არის მოსახლეობის განწყობა ხელისუფლებისადმი, მეორეა პოლიტიკური ველი და მესამე არის თავად "ქართული ოცნების" შიგნით არსებული მდგომარეობა. რესპოდენტის აზრით, მოსახლეობაში ხელისუფლებისადმი, კვირიკაშვილსა და მისი მთავრობისადმი მკაფიოდ გამოხატული ნეგატიური დამოკიდებულება არ არის. საზოგადოების გარკვეული ნაწილი სკეპტიკურად უყურებს ამ ხელისუფლებას, თუმცა აქაც ვითარება ისეთია, რომ გინდათ კორუფციასთან დაკავშირებით გავრცელებულ სხვადასხვა თემას საზოგადოებაში ადეკვატური აღქმა არ მოსდევს. ამიტომ ხელისუფლების ცვლილება საზოგადოების მოთხოვნა ამ წუთში არ არის.

 რაც შეეხება „ქართულ ოცნებას“, პოლიტოლოგის თქმით, "ქართული ოცნება"  არაერთგვაროვანია  და ამჟამად, მასში ახალი დაჯგუფებები  გავლენისთვის იბრძვიან, რომ 2020 წლისთვის წამყვანი პოზიციები ჰქონდეთ. 
„საბოლოოდ ვინ იქნება პირველი და ვინ - მეორე, ამას ივანიშვილი გადაწყვეტს. ვფიქრობ, რომ კვირიკაშვილი ჯერჯერობით თანამდებობას შეინარჩუნებს და მისი რომელიმე მინისტრის შეცვლა, ჯანელიძე იქნება თუ სხვა, მნიშვნელოვანი არ არის.“- ამბობს ძაბირაძე.

ელოდებით თუ არა ახალ სამთავრობო ცვლილებებს და, თქვენი აზრით, რომელი მინისტრი უნდა შეიცვალოს? (რეზონანსი)

ავტ. გვანცა წულაია

მიხეილ ღანიშაშვილი (პოეტი): "სამთავრობო ცვლილებებს ველოდები, მაგრამ მიმაჩნია, რომ ასეთი ცვლილებები კოსმეტიკურია და მეტი არაფერი. მინისტრების გადადგომით არაფერი არ იცვლება. კონკრეტულად რომელი მინისტრის გადადგომა მოხდება, ამაზე პასუხი არ მაქვს."

დოდო ხურცილავა (ხელოვნებათმცოდნე): "ყოველთვის შეიძლება, სამთავრობო ცვლილებები მოხდეს. საგარეო საქმეთა მინისტრი რატომ უნდა შეცვალონ, არ ვიცი. არ მგონია, რომ რაიმე ხარვეზი ჰქონდეს, რადგან მთელმა მსოფლიომ იცის, საქართველოში რა ხდება და ამ პროცესებს ეხმაურებიან. ეკონომიკის მინისტრს რაც შეეხება, არ ვიცი არაფერი. შეიძლება შეიცვალოს, მაგრამ მარტო მინისტრის შეცვლა ამ საქმეს არ უშველის. სამთავრობო ცვლილებები მთელ მსოფლიოში ხდება და მოხდება კიდეც. სხვათა შორის, ჩვენთან ახლა სამთავრობო ცვლილები ისე სწრაფად არ ხდება, როგორც წინა ხელისუფლების დროს."

რეზო მიშველაძე (მწერალი): "მინისტრების შეცვლა არათუ მოსალოდნელია, არამედ დაგვიანებულიც კია. აქამდე საქართველოს ასეთი პრაქტიკა ჰქონდა, რომელსაც მინისტრის ვერშელევის პრაქტიკა ერქვა. ერთ მინისტრს მეორე სამინისტროში გადაიყვანდნენ, ასევე ხელმძღვანელად. ეს ეფექტური სრულიადაც არ იყო. თუ ვიმსჯელებთ თანამედროვე საქართველოს სოციალურ-პოლიტიკური და ეკონომიკური მდგომარეობით, ჩემი ფიქრით, ერთ-ორის გარდა, ყველა მინისტრი შესაცვლელია. ოღონდ მინისტრს უნდა ეცნობოს სწორად, რა შეცდომები დაუშვა მისმა წინამორბედმა და რა ამოცანები დგას მის წინაშე. ასე რომ, საქართველოსთვის ენის გამოყოფა, როგორც ზოგიერთი ამბობს და ირონიულ ტონში ლაპარაკობს - ნუ ელოდებიან ყვავ-ყორნები ჩემს შეცვლასო - რბილად რომ ვთქვა, არასაკადრისი საქციელია. ადრე თუ გვიან თავისი მუშაობის შესაბამისად ყველა უნდა ელოდებოდეს შეცვლას და რაც მალე იქნება, უკეთესია."

ლელა ოჩიაური (კინომცოდნე): "წარმოდგენა არ მაქვს. ნებისმიერი უწყების ხელმძღვანელი თუ ვერ ან არ ასრულებს თავის ფუნქციას, რა თქმა უნდა, უნდა შეიცვალოს, ოღონდ უკეთესით და არა უარესით. სამწუხაროდ, ჩვენი უახლესი ისტორია უარესით შეცვლილი მინისტრების მაგალითებს უფრო გვიჩვენებს. ალბათ ძალიან რთულია, მოძებნო ადამიანი, რომელიც ეკონომიკური თუ საგარეო ურთიერთობის მხრივ მძიმე მდგომარეობაში მყოფ საქართველოს უკეთეს მომავალს შეუქმნის."

კანონპროექტი, რომელიც პარლამენტმა საპატრიარქოს მოთხოვნით "დაივიწყა"/ნარკოპოლიტიკის ლიბერალიზაციასთან დაკავშირებით "ოცნებაში" კვლავ ვერ თანხმდებიან (რეზონანსი)

ავტ. თიკო ოსმანოვა

„რეზონანსის“ ცნობით, ნარკოპოლიტიკის ლიბერალიზაციასთან დაკავშირებით კანონპროექტის განხილვას პარლამენტი მარტის ბოლომდე უნდა დაბრუნებოდა, თუმცა პოზიციების შეჯერება უმრავლესობაში ჯერ კიდევ მიმდინარეობს.  გაზეთი წერს, რომ არსებული სახით ცვლილებების წინააღმდეგ გამოდიან უმრავლესობის ზოგიერთი წარმომადგენლები, მაგალითად, "კონსერვატორები", ასევე ჯანდაცვის კომიტეტის რამდენიმე წევრი. კანონპროექტის ამ სახით მიღებას ეწინააღმდეგება საპატრიარქოც, რომელმაც განხილვის შეჩერება მოითხოვა.

კიკეთის ეკლესიის წინამძღვარი, დეკანოზი ანდრია ჯღამაიძე მიიჩნევს, რომ ნარკოდანაშაულის ლიბერალიზაციაზე ახალი კანონპროექტი უნდა დაიწეროს და სულ სხვა აქცენტები უნდა იყოს დასმული, რადგან საპატრიარქომ მასში საშიში აქცენტები დაინახა.

"ოცნებაში" შეთანხმება რომ ყოფილიყო, ხომ გავიტანდით?! ვცდილობთ, რომ მივაღწიოთ შეთანხმებას, მაქსიმალურად გავითვალისწინოთ ყველას აზრი და რისკები, რაზეც ჩემი კოლეგები საუბრობენ. არის მოსაზრება, რომ თუ არ იქნება საპატიმრო სასჯელი, ამან შეიძლება წაახალისოს გარკვეული ადამიანები და ნარკომომხმარებელთა რიცხვი გაიზარდოს...ძალიან წინააღმდეგობრივი თემაა. ყველა ქვეყანაში წლობით მიდიოდა ამაზე მსჯელობა, სანამ საბოლოოდ ჩამოყალიბდნენ, -  ამბობს “რეზონანსთან“ აკაკი ზოიძე. მისივე თქმით, ეს არის რეფორმა, რომელსაც სჭირდება როგორც აღმასრულებელი ხელისუფლების, ასევე საზოგადოების ყველა ფენის მხარდაჭერა.

დაუჭერს თუ არა საპატრიარქო ამ კანონპროექტს საბოლოოდ მხარს, უცნობია. პარლამენტის იურიდიული კომიტეტის თავმჯდომარე ეკა ბესელიას თქმით, სამუშაო პროცესი მიმდინარეობს.

პრეზიდენტი პრემიერთან და პარლამენტის თავმჯდომარესთან შეხვედრას ითხოვს (რეზონანსი)
ავტ. ნინო ქეთელაური

საქართველოს პრეზიდენტი პრემიერსა და პარლამენტის თავმჯდომარეს აშშ-ის მიერ საქართველოს მხარდამჭერი აქტის მიღების ინიციატივასთან დაკავშირებით თანამშრომლობას სთავაზობს.  „რეზონანსის“ შენიშვნით, ეს ის იშვიათი შემთხვევაა, როდესაც მმართველი გუნდი გიორგი მარგველაშვილის ინიციატივას ძირშივე არ აკრიტიკებს და აცხადებს, რომ ამით დაინტერესდება და "საჭიროებებიდან გამომდინარე" მასთან ითანამშრომლებს.

გიორგი მარგველაშვილმა ამ ინიციატივასთან დაკავშირებით კონსულტაციებისათვის სრული მზადყოფნა გამოთქვა და საქართველოს მხარდამჭერი აქტისა და შემდგომი სამოქმედო ნაბიჯების შესახებ პრემიერსა და პარლამენტის თავმჯდომარეს დეტალური ინფორმაცია მიაწოდა.

ეროვნული უშიშროების საბჭოს მდივანი დავით რაქვიაშვილი  გაზეთთან იმ მიზეზებს განმარტავს, თუ რატომ არის აუცილებელი პრეზიდენტსა და მთავრობის წევრებს შორის კონსულტაციები. მისი თქმით, მიუხედავად იმისა, რომ დოკუმენტი აშშ-მა უნდა მიიღოს, ის ორმხრივი თანამშრომლობის შედეგია და ამიტომ აუცილებელია, საქართველომ შეჯერებული პოზიცია წარადგინოს.

 „რეზონანსი“ აღნიშნავს, რომ პრეზიდენტის შეთავაზებას უკვე გამოეხმაურა პარლამენტის თავმჯდომარე ირაკლი კობახიძე, რომელმაც აღნიშნა, რომ არ იცის, კონკრეტულად რას ეხება პრეზიდენტის ინიციატივა, მაგრამ დაინტერესდება და საჭიროებიდან გამომდინარე, ითანამშრომლებს.

"ამ შემოთავაზების დეტალები არ ვიცი. ამერიკის კონგრესში ისედაც განიხილება ჩვენი მხარდამჭერი დოკუმენტები, მათ შორის ძალიან მნიშვნელოვანი იყო აშშ-ის კონგრესის მიერ ორი დოკუმენტის მიღება და ასევე ახალი ინიციატივები განიხილება. მე არ ვიცი, კონკრეტულად რას ეხება პრეზიდენტის ინიციატივა. რა თქმა უნდა, დავინტერესდებით ამით და საჭიროებიდან გამომდინარე, ბუნებრივია, ვითანამშრომლებთ", -  თქვა ირაკლი კობახიძემ.

პრეზიდენტის ინიციატივას მიესალმება უმრავლესობის დეპუტატი გუგული მაღრაძე.  მაღრაძის თქმით, სავარაუდოდ, არც პრემიერი და პარლამენტის თავმჯდომარე უნდა იყვნენ კონსულტაციების წინააღმდეგი, რადგან საქმე ქვეყნის ინტერესებს ეხება.

"მე ვფიქრობ, არც პრემიერისა და პარლამენტის თავმჯდომარის მხრიდან იქნება წინააღმდეგობა იმიტომ, რომ თუ ამერიკელები მიიღებენ საქართველოს მხარდამჭერ აქტს და ორპარტიული მხარდაჭერა ექნება ამას, რა თქმა უნდა, ძალიან კარგი იქნება", - ამბობს  გუგული მაღრაძე.

პანიკა აფხაზეთში: "ეს კარანტინი ბლოკადის ტოლფასია..." (რეზონანსი)
ავტ. ეკატერინე ბასილაია

 გამოცემის ცნობით, 2 აპრილიდან ოკუპირებული აფხაზეთი რუსეთში ხილ-ბოსტნეულსა და მწვანილს ვეღარ შეიტანს. გადაწყვეტილება რუსეთის სოფლის მეურნეობის ზედამხედველობის სამსახურმა მიიღო, მიზეზად კი აფხაზეთში ფაროსანას გავრცელების კრიტიკული მასშტაბი დაასახელა. ამის გარდა,  "როს. სელ. ხოზ. ნადზორმა" გამოთქვა ვარაუდი, რომ ფაროსანა შეიძლება "საქართველოს ტერიტორიაზე მოქმედ ამერიკულ ლაბორატორიებში იყოს გამოყვანილი და შემდეგ განგებ შეტანილი აფხაზეთის ტერიტორიაზე", ისევე, როგორც თავის დროზე "შეიტანეს" ამ რეგიონიდან რუსეთის ტერიტორიაზე "ღორის ჭირის" ვირუსი. „რეზონანსი“ წერს, რომ რუსეთიდან დაწესებულ ამ შეზღუდვას სოხუმში უკმაყოფილოდ შეხვდნენ. განცხადებით გამოვიდა დე ფაქტო ვიცე-პრემიერი ასლან კობახიაც, რომელიც ამბობს, რომ "ეს კარანტინი ბლოკადის ტოლფასია". აფხაზეთმა დანარჩენი საქართველოდან აკრძალა   მცენარეული პროდუქციის  შეტანა.

"ექსპერთა კლუბის" წევრ ირაკლი ცქიტიშვილის თქმით, მთელი ამ ემბარგოს ისტორია არის რუსული პოლიტიკა, რომ კიდევ ერთხელ რაღაც დააბრალოს საქართველოს და დივერსიის მოწყობაში საქართველო და აშშ "ამხილოს".

"ადრე იყო ნათქვამი, რომ ფაროსანა საქართველოში სწორედ რუსეთიდან გაჩნდა - როდესაც სოჭის ოლიმპიადის დროს ჩამოიტანეს ხის სამშენებლო მასალა ჩინეთიდან, მას მოჰყვა ეს მწერი. ვერ გეტყვით, ეს რამდენად მართალია, მაგრამ ვერსია ასეთია. რუსეთი კი ცდილობს, საქართველო გარკვეულ დივერსიაში დაადანაშაულოს.“- ამბობს ცქიტიშვილი. მისი თქმით, რუსეთს ანერვიულებს ლუგარის ლაბორატორიის არსებობა, ამიტომ ცდილობენ, რაღაც დივერსიები დააბრალონ და ამით, თითქოს აშშ-ის იმიჯს დაარტყან. ამ მიზნისთვის კი ახლა აფხაზეთიც გამოიყენეს.

კადიროვს საქართველოსთან პირდაპირი კავშირი უნდა /ჩეჩნეთის ხელისუფლება მზადაა, საქართველოსთან დამაკავშირებელი ავტომაგისტრალის მშენებლობა დაიწყოს და მოსკოვის თანხმობას ელოდება (რეზონანსი)

ავტ. ნინო ქეთელაური

„რეზონანსი“ რამზან კადიროვის ინიციატივაზე წერს. ჩეჩნეთის პრეზიდენტმა სოციალურ ქსელში დაწერა,  რომ რუსეთი საქართველოსთან დამაკავშირებელი კიდევ ერთი მაგისტრალის აშენებას  ჩეჩნეთიდან აპირებს.  კადიროვის თქმით, რუსეთის ეკონომიკის სამინისტრო ოთხი მსხვილი პროექტის განხორციელებას გეგმავს, რომელთაგან ერთ-ერთი საქართველოსთან დამაკავშირებელი მაგისტრალია.

ქართველი პოლიტოლოგების აზრით, რუსეთი გზებს, რკინიგზას, სხვა ინფრასტრუქტურას ჯერ სამხედრო თვალსაზრისით უყურებს, მხოლოდ შემდეგ სამოქალაქო ინტერესებისათვის. შესაბამისად, ჩრდილოეთ კავკასიაში სატრანსპორტო ინფრასტრუქტურის განვითარება ჩვენთვის რისკის შემცველია.

"ამ გზის გაყვანის ინიციატივა ჯერ კიდევ 1998 წელს იდგა, როდესაც ჩეჩნეთი ნახევრად დამოუკიდებელი იყო. სხვათა შორის, მშენებლობა დაწყებულიც იყო და გზის გაყვანის პროცესში იაპონური კომპანიებიც მონაწილეობდნენ, თუმცა გადაიდო, რადგან საქართველოს მაშინდელმა ხელისუფლებამ ამაზე უარი თქვა. მას მერე ეს საკითხი აღარ წამოწეულა...ეს იქნება რუსეთისთვის პირდაპირი გზა, რომ გააძლიეროს წნეხი საქართველოზე" -ამბობს სამხედრო ექსპერტი ვახტანგ მაისაია.
ბრიგადის გენერალი, ანალიტიკოსი სამხედრო პოლიტიკურ და უსაფრთხოების საკითხებში ამირან სალუქვაძე    „რეზონანსთან“ საუბრისას აღნიშნავს, რომ რუსეთი გზებს, რკინიგზას, სხვა ინფრასტრუქტურას ჯერ სამხედრო თვალსაზრისით აფასებს და მხოლოდ შემდეგ სამოქალაქო ინტერესებისათვის. შესაბამისად, ჩრდილოეთ კავკასიაში სატრანსპორტო ინფრასტრუქტურის განვითარება ჩვენთვის რისკის შემცველია, თუმცა ამ პროცესს ხელს ვერ შევუშლით.

"პირველ რიგში, უნდა აღვნიშნოთ, რომ კადიროვმა გაკვრით თქვა საქართველოსთან დამაკავშირებელი გზის შესახებ. თუ დანარჩენი სამი პროექტი ჩეჩნეთის შიდა განვითარებას ეხება, მეოთხე, ხაზს ვუსვამ, ჩეჩნეთს აკავშირებს გარე სამყაროსთან. ამიტომ მის ამ განცხადებას ორმაგი დატვირთვა უნდა მივცეთ, უნდა შევხედოთ როგორც კრემლის, ასევე ჩეჩნეთის სამომავლო, პუტინის შემდგომი რუსეთის ინტერესების კუთხით..“-ამბობს ამირან სალუქვაძე და დასძენს, რომ საქართველო-რუსეთის დამაკავშირებელ ძველ თუ ახალ გზებს, ეკონომიკურ თუ სხვა ინტერესებთან ერთად, ჩვენც ყოველთვის სამხედრო თვალსაზრისითაც უნდა შევხედოთ.

3-წლიანი დავა სასკოლო ავტობუსისათვის / იმერეთის ერთ-ერთ სოფელში ბავშვებს ყოველდღიურად სკოლაში მისასვლელად 6 კილომეტრის ფეხით გავლა უწევთ (რეზონანსი)
ავტ. თიკო ოსმანოვა

ხონის რაიონის სოფელ ნამაშევის საჯარო სკოლის დირექტორი მინდია გველებიანი უკვე 3 წელია, მოსწავლეებისთვის ტრანსპორტის გამოყოფას ამაოდ ითხოვს. იგი ამ საკითხის დაბლოკვაში ხონის საგანმანათლებლო რესურსცენტრის ხელმძღვანელ ჯულიეტა ქობალიას ადანაშაულებს, თავად ქობალიას მტკიცებით კი, სკოლა კანონით გათვალისწინებულ კრიტერიუმებს ვერ აკმაყოფილებს, ამიტომ მისთვის გაუგებარია გველებიანის ბრალდება.

სკოლის დირექტორის თქმით, მოსწავლეებს ყოველდღიურად 6 კილომეტრის გავლა უწევთ და თან დაუსახლებელი ტერიტორიისა, რაც საკმაოდ დიდი საფრთხეა ბავშვებისთვის.  გველებიანის თქმით, სკოლას ადრე ემსახურებოდა ავტობუსი, თუმცა მოგვიანებით მოუხსნეს და ახლა მის აღდგენას ითხოვს. როგორც აღმოჩნდა, მინისტრი ამ საკითხით დაინტერესდა და ცოტა ხნის წინ სკოლაში მონიტორინგის ჯგუფი გაუშვა. ჯგუფმა ვითარება შეისწავლა, თუმცა საბოლოო დასკვნა ჯერ ცნობილი არ არის.

თქვენ ვერ ხედავთ და ვერ გრძნობთ, რომ თქვენ გვერდით ვცხოვრობთ ადამიანები /საქართველოს მთავარ პროკურორ ირაკლი შოთაძეს და საერთოდ მთავრობას (რეზონანსი; რუბრიკა: მოსაზრება)

ავტ. ქართლოს ზაქარეიშვილი

 ქართლოს ზაქარეიშვილი წერს, რომ მიიღო მთავარი პროკურორის წერილი და  ვერ აღწერს იმ გრძნობას, რაც ამ წერილმა მასში დაბადა. ტექსტის ავტორის თქმით:

1.  პროკურატურას დანაშაულად არ მიაჩნია ფაქტი, ოფიციალური ნოტარიული ნასყიდობის ხელშეკრულება, სადაც ტიტულოვანი იურისტი ზაზა რუხაძე სახელმწიფოს უმალავს 10 500 დოლარს; 
2. პროკურორი დანაშაულს ვერ ხედავს, როცა იგივე ნოტარიული ნასყიდობის დოკუმენტს ტიტულოვანი იურისტი მოაცილებს მეოთხე გვერდს, სადაც მითითებულია მნიშვნელოვანი განცხადება იმაზე, რომ რა ქმედებასაც რუხაძე სჩადის, სისხლის სამართლის დანაშაულია, რამდენადაც უგულებელყოფს სამოქალაქო კოდექსის 494-ე მუხლის მოთხოვნას .
3. პროკურორს არ მიაჩნია დანაშაულად ფაქტი, როცა იგივე ტიტულოვანი იურისტი შექმნის საკუთარი ხელით დაწერილ სასამართლოს განჩინებას ისე, რომ განცხადებაც კი არ აქვს სარჩელის სახით შეტანილი. შესაბამისად, შექმნილია ყალბი სასამართლო გადაწყვეტილება (სსკ-ის 341-ე მუხლი) ..
 მიმართვის ავტორი ითხოვს „მიეხედოს სამართლებრივად“ მის მიმართ არსებულ დარღვევებს და თავად მას -მიეცეს მშვიდი  აღსასრულის საშუალება. 

 ახალი თაობა

„ კეთილებიდან - ყვავ-ყორნებამდე- კვირიკაშვილს  ორი სამი მინისტრის გარდა, არავინ ემორჩილება“ (ახალი თაობა)

ავტ. შორენა მარსაგიშვილი

 ინტერვიუ გიგლა ბარამიძესთან

 გიგლა ბარამიძის თქმით, პრემიერი არ უნდა საუბრობდეს იმაზე ჩართულია მისი ტაიმერი თუ არა, რადგან ხალხს არა თანამდებობის პირთა ტაიმერი, არამედ  გაკეთებული საქმეები და ზოგადი ვითარება აინტერესებს. ამასთანავე, ხელისუფლებაში არავინ იცის როდის ვისი ტაიმერი ჩაირთვება, რადგან ამას მხოლოდ ივანიშვილი წყვეტს. გიგლა ბარამიძე ამბობს, რომ სამთავრობო ცვლილებები გაგრძელდება და  პროცესები საპრეზიდენტო არჩევნების სამზადისია. ის იმეორებს, რომ  კვირიკაშვილის წასვლა გადაწყვეტილია და  ამაზე ვიწრო წრეში  ბიძინა ივანიშვილს  აქვს ნათქვამი. „ეს კარგად იციან მინისტრებმა და ამიტომ ბიზნესმენების საშუალებით ცდილობენ პოზიციების გამყარებას“ -აღნიშნავს ბარამიძე.

 რესპოდენტი სამარცხვინოს უწოდებს   რუსი დიპლომატის გაძევების გადაწყვეტილებას და ამბობს, რომ  თუ ხელისუფლება მართლაც გულწრფელი იყო საკუთარ სურვილებსა და დამოკიდებულებაშ,ი ეს გადაწყვეტილება ტატუნაშვილის მკვლელობისას უნდა მიეღო. გიგლა ბარამიძე უარყოფითად აფასებს ჟენევის მოლაპარაკებებსაც და აღნიშნავს, რომ ამ  მოლაპარაკებებს საერთოდ არ მოუტანია შედეგი. მისივე აზრით,გასაუქმებელია შერიგების სამინისტრო და თუკი  ეს უწყება  უნდა დარჩეს, მაშინ  მისი ოფისი არა თბილისში, არამედ ზუგდიდში ან გორში უნდა იყოს.

 რაც შეეხება თბილისის მერს, გიგლა ბარამიძის აზრით, მინისტრებისგან კახა კალაძე „პროვინციული ეშმაკობით“ გამოირჩევა და ის ნელ-ნელა ძლიერდება, თუმცა ისე არა, რომ ივანიშვილისთვის პრობლემად იქცეს. 

„როდესაც კალაძეს ზედმეტი მოუვა, ივანიშვილი მას „ჩააჩოჩებს“-ასეთია რესპოდენტის ვარაუდი.

 „საგარეო საქმეთა მინისტრი შესაძლოა დავით ბაქრაძე გახდეს“ (ახალი თაობა)

ავტ. ნათია ხურცილავა

  ინტერვიუ გია ხუხაშვილთან

 გია ხუხაშვილი არ გამორიცხავს,  რომ საგარეო საქმეთა მინისტრად საქართველოს ელჩი აშშ-ში დავით ბაქრაძე დაინიშნოს. მისივე სიტყვებით, საპრეზიდენტო კანდიდატზე „ქართულ ოცნებაში“ ჯერ ჩამოყალიბებულები არ არიან.

პოლიტოლოგის თქმით, მიუხედავად იმისა რას იტყვის  პრემიერი, „კვირიკაშვილი სისტემურად დასრულებულია“. ხუხაშვილი  ამბობს, რომ  კვირიკაშვილმა უარი თქვა შეთავაზებაზე წასულიყო საპრეზიდენტო კანდიდატად, რაც ნიშნავს რომ გარკვეული ჯგუფების მიმართ ვალდებულებები აქვს აღებული.

გია ხუხაშვილის თქმით, ალავიძის წასვლა შავლიაშვილის წასვლას ჰგავს, რომლის შემდეგაც უწყებაში ჯავახიშვილი მივიდა და გარკვეულ დარღვევებზე საუბრობდა. პოლიტოლოგი ამბობს, რომ მაია ცქიტიშვილი  კვალიფიციური კადრი და კარგი ადამიანია, რომლის ფუნქციაც მხოლოდ  სამინისტროს მენეჯმენტი არ იქნება.  ცქიტიშვილი, სავარაუდოდ, აუდიტსაც ჩაატარებს.

 ქართული მარშის დაკავებული წევრები და ახლობლები შიმშილობას იწყებენ (ახალი თაობა)

 ავტ. შორენა მარსაგიშვილი

 „ქართული მარში“ მომავალი კვირიდან აქციებს იწყებს. მარშის წევრები და მათი ახლობლები შიმშილობის დაწყებას აპირებენ და სამართლიან გამოძიებას ითხოვენ რუსთავი2-თან მომხდარ ფაქტზე. „მარშის“ ახლობლები შიმშილობას პროკურატურასთან გეგმავენ და ამბობენ, რომ  დაკავებულები „ვიღაცის მითითებით“ უსამართლოდ დასაჯეს.

გამსახურდია ჯერ ცემეს, მერე მოკლეს(ახალი თაობა)

ავტ. გულიკო ბალაძე

 ინტერვიუ მამუკა გვაძაბიასთან (პოლიტოლოგი)

 მამუკა გვაძაბია ამბობს, რომ პრეზიდენტი ზვიად გამსახურდია სამეგრელოს ტყეში ჯერ სცემეს და მერე მოკლეს, „შემდეგ კი მიიყვანეს იქ, სადაც მიიყვანეს“. რესპოდენტის აზრით, გამსახურდიას დაბრუნება შევარდნაძესთან შეთანხმებით მოხდა და ეს  ფაქტი სპეციალურად დაემთხვა აფხაზეთის დაცემას.

 გუგეშაშვილის საქმეში სიახლეა (ახალი თაობა)

ავტ. ნონა ცაბაძე

 ინტერვიუ ადვოკატ  გელა ნიკოლაიშვილთან

 გელა ნიკოლაიშვილი ამბობს, რომ გუგეშაშვილის საქმეში სიახლეა, კერძოდ, დოდო გუგეშაშვილის სახლში აღმოჩენილია დნმ-ის ნიმუში, რომელიც არც დოდოს ეკუთვნის და არც მის შვილს, რასაც დიდი მნიშვნელობა აქვს, რადგან ადრე თუ გვიან დააკავებენ დამნაშავეს და მნიშვნელოვანი იქნება დაემთხვევა თუ არა მისი დნმ ნაპოვნი მასალის მონაცემს.

 ჟენევაში მიღწეული შეთანხმება ყარაბაღზე უნდა ასახულიყო (ახალი თაობა)

ავტ. მარია მჭედლიშვილი

 გამოცემის ცნობით, რუსული მედიის მტკიცებით ჟენევის მოლაპარაკების მორიგი რაუნდის შეთანხმების გარეშე დასრულებაში  გადამწყვეტი როლი შეასრულა აშშ-მა.    კრემლის ვარაუდით, ჟენევაში მიღწეული  შეთანხმება  ყარაბაღზეც  უნდა ასახულიყო, სადაც რუსეთს სურს თავი მშვიდობისმყოფელად  წარმოაჩინოს.

„ახალი თაობა“ წერს, რომ  ექსპერტების ცნობით კავკასიაში ურთულესი გეოპოლიტიკური  პანორამაა. სიტუაცია ახლო აღმოსავლეთში მიმდინარე პროცესების გამოა დაძაბული. ყველაფერი იმაზე მიანიშნებს, რომ ყარაბაღის მიმართულებით გარკვეული ძვრები იქნება, განახლდება თუ არა  ომი კავკასიაში ეს მრავალ ფაქტორზეა დამოკიდებული.

 ირაკლი ქორიძეს  ორთვიანი წინასწარი პატიმრობა შეეფარდა (ახალი თაობა)

 წერილში მოთხრობილია   ორგანიზებულ დანაშაულსა და ნარკოტიკული საშუალებების საქართველოში  უკანონო შემოტანის ბრალდებით დაკავებული ირაკლი ქორიძის  საქმის შესახებ. ქორიძემ სასამართლო პროცესზე  განაცხადა, რომ მას დანაშაული არ ჩაუდენია და  მაქსიმალურად ეცდება დაამტკიცოს საკუთარი უდანაშაულობა. გაზეთის ცნობით, ამავე პროცესზე, ბრალდებულის ადვოკატმა გაიხსენა შემთხვევა,  რომელიც სააკაშვილის მმართველობისას ქორიძის დაკავებას უძღვოდა წი. ადვოკატის სიტყვებით, მაშინ ქორიძეს მიმართეს თხოვნით  კუთვნილი მერსედესი ჯერ ეთხოვებინა პრეზიდენტ სააკაშვილისათვის შემდეგ კი ეჩუქებინა სახელმწიფოსთვის, რის შემდეგაც   ქორიძე მალევე დააკავეს.

  საქმის პროკურორის სიტყვებით,  ამჟამად წარმოებულ საქმეში ქორიძის წინააღმდეგ რამდენიმე ათეული მოწმის ჩვენება არსებობს.

 ქორიძის საქმეზე წინასასამართლო სხდომა 21   მაისს გაიმართება.

ფიჭური კავშრიგაბმულობის ტენდერის საეჭვო გარემოებები (ახალი თაობა)

 

 წერილი შეახსენებს მკითხველს, რომ 2018 წლიდან კორპორატიული მომსახურებით მოსარგებლე კლიენტებს ინტერნეტის ტარიფები 3-ჯერ გაუძვირდათ. მასალაში მიმოხილულია    2018 წლის ტენდერის  ისტორია და გამოთქმულია ვარაუდი, რომ რამდენიმე დღიანი სატენდერო თამაშების შედეგად, კომუნიკაციების კომისიის გადაწყვეტილებამ  სამართლებრივი გამართლება მოუძებნა იმას, თუ რატომ მოუწევდათ მობილურით მომსახურებაში სახელმწიფო კორპორატიულ კლიენტებს ბევრად ძვირის გადახდა ,ვიდრე გასული ოთხი წლის მანძილზე ხდებოდა.  გამოცემის ფურცლებზე გამოქვეყნებული ტექსტის თანახმად, ერთის მხრივ თუ „ბილაინი“ თანახმა იყო წინა წლებში არსებული ტარიფებით მიეწოდებინა მომსახურება 260 ათასი კლიენტისთვის, გაურკვეველია , რატომ თქვა სახელმწიფო კომისიამ ამ შეთავაზებაზე უარი, რადგან როდესაც ტენდერის ჩაშლა კონკურენციის ნაკლებობით აიხსნა, აღმოჩნდა რომ უფრო კონკურენტულ პირობებში, როდესაც ტენდერში ერთის ნაცვლად სამი მოთამაშე იღებდა მონაწილეობას რადიკალურად განსხვავებული შედეგები დადგა – ბევრად მაღალი ტარიფები და სამივე კომპანიამ ერთნაირი პირობები წამოაყენა. წაგებული კი მომხმარებელი აღმოჩნდა.

